
ⵉⵙⵙⵓⴼⵖ ⴷ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⵜⴰⵏⴰⴹⵜ ⵏⵏⵙ ⵜⴰⵙⴳⵯⵙⴰⵏⵜ ⵅⴼ ⵜⵎⴰⵖⵓⵏⵜ 
ⵏ ⵜⵡⵓⵔⵉⵡⵉⵏ ⵏ ⵓⵙⵇⵇⵉⵎ ⴷ ⵉⵎⵏⵉⴷⵏ ⵏ ⵜⵡⵓⵔⵉ ⵏⵏⵙ ⴳ ⵓⵙⴳⴳⵯⴰⵙ 2023, ⵜⴰⵏⴰⴹⵜ ⴰⴷ ⵜⴳⴰ ⵜⴰⵎⵣⵡⴰⵔⵓⵜ ⴳ ⵡⴰⵏⴰⵡ ⵏⵏⵙ 
ⵉⵡⵏⴰⵏ ⵏ ⵜⵏⴱⴰⴹⵜ ⵜⵉⵙⵙ ⵙⵏⴰⵜ ⵏ ⵓⵙⵇⵇⵉⵎ 2022-20271 . ⵉⵜⵜⵓⵥⵍⵉ ⵓⵏⵏⵓⵕⵥⵎ ⵏⵏⵙ ⴰⵎⴰⵢⵏⵓ ⵙ ⵓⵙⴱⴷⴻⴷ ⵏ ⵓⴳⵍⵍⵉⴷ 
ⵎⵓⵃⴰⵎⴷ ⵡⵉⵙⵙ ⵙⴹⵉⵙ ⴰⴷ ⵜ ⵉⵃⴼⴹ ⵕⴱⴱⵉ, ⵉ ⵎⴰⵙⵙ ⵍⴰⵃⴱⵉⴱ ⵍⵎⴰⵍⴽⵉ ⴷ ⴰⵏⵙⵙⵉⵅⴼ ⴰⵎⴰⵢⵏⵓ ⵉ ⵓⵙⵇⵇⵉⵎ, ⴳ 
14 ⵏⵓⵡⴰⵏⴱⵉⵔ 2022, ⴷ ⵓⵙⴱⴷⴻⴷ ⵏ ⵓⴳⵍⵍⵉⴷ ⵉ ⵉⴳⵎⴰⵎⵏ ⵉⴳⵏⵙⴰⵙⵏ ⵏ ⵡⵓⵙⵎⵉⵍ ⵏ ⵉⵎⵓⵣⴰⵢ2, ⴷ ⵓⵙⵎⴰⵍ ⵏ ⵜⵍⴳⴰⵎⵜ 
ⵜⵓⵙⵎⵉⴷⵜ ⵏ ⵉⴳⵎⴰⵎⵏ3 ⵙ ⵓⵙⵎⵉⵍ ⵏⵏⵙⵏ ⵉⵎⵙⴰⵙⴰⵏ ⴷ ⵓⵎⴳⵔⴰⴷ 7 ⵏ ⵓⵙⵍⴳⵏ ⵓⵟⵟⵓⵏ 105.12 ⵉⵣⴷⵉⵏ ⵙ ⵓⵙⵇⵇⵉⵎ ⴰⵏⴰⴼⵍⵍⴰ 
ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ.

ⵉⵙⵙⵏⵜⵉ ⵓⵙⵇⵇⵉⵎ ⴷⴼⴼⵉⵔ ⴰⵢⴰⴷ ⴰⵣⵣⴳⵉⵔ ⵏ ⵓⵙⵡⴰⵍⴰ ⴰⴳⵍⴷⴰⵏ ⴰⵎⵇⵔⴰⵏ ⵉⵍⵍⴰⵏ ⴳ ⵓⵍⵖⵓ ⵏ ⵓⴷⵉⵡⴰⵏ ⴰⴳⵍⴷⴰⵏ ⵉⵡⵏⴰⵏ ⵏ 
ⵓⵙⴱⴷⴻⴷ ⵏ ⵎⴰⵙⵙ ⵍⴰⵃⴱⵉⴱ ⵍⵎⴰⵍⴽⵉ, ⵏⵏⴰ ⵉⵇⵇⴰⵔⵏ ⵉ ⵓⵙⴷⵓⵙ ⴷ ⵓⵙⵓⵜⴳ ⴷ ⵓⴹⴼⴼⵓⵕ ⵏ ⵓⵙⵎⵓⵙⵙⵓ ⵏ ⵉⵡⵜⵜⴰⵙⵏ ⵏ ⵓⵙⵏⴰⵎ, 
ⵙ ⵓⴹⴼⴼⵓⵕ ⴷ ⵜⵉⴹⴰⴼ ⵉ ⵜⵣⵎⵎⴰⵔ ⵉⵜⵜⵓⴳⴰⵏ ⵉ ⵓⵙⵎⵓⵙⵙ ⵏ ⵉⵙⵖⵍⴰⴼ ⵏ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ (2030-2015) ⵏⵏⴰ 
ⵢⵉⵡⴹⵏ ⴰⵙⴳⴳⵯⴰⵙ ⵏⵏⵙ ⵡⵉⵙⵙ ⵜⴰⵎ, ⴷ ⵓⵢⵏⵏⴰ ⵉⵍⵍⴰⵏ ⴳ ⵓⵙⵍⴳⵏ ⴰⵙⴰⵜⵉ 51.17 ⵏⵏⴰ ⵢⵓⴷⴼⵏ ⴰⵣⵣⴳⵉⵔ ⵙⴳ ⵖⵓⵛⵜ 2019, 
ⴷ ⵓⵙⵙⵏⵜⵉ ⵙⴳ ⵓⵖⴰⵡⴰⵙ ⵏ ⵜⵏⴱⴰⴹⵜ ⴷ ⵉⵖⴰⵡⴰⵙⵏ ⵉⵣⵓⵏⴰⵏⵏ ⵉⵙⵙⴰⵜⵉⵏ ⴰⵏⴳⵔⴰⵡ ⵏ ⵓⵙⴳⵎⵉ ⵏⵏⵖ ⵙ ⵓⵎⴰⵜⴰ.

ⵜⵓⵙⴰ ⴷ ⵜⴰⵏⴰⴹⵟ ⴰⴷ ⴳ ⵓⵎⵏⴰⴹ ⵏ ⵜⴰⵙⵙⴰⵙⵜ ⵏ ⵡⴰⵟⵟⴰⵏ ⵏ ⴽⵓⴼⵉⴷ-19, ⴷ ⵜⵡⴰⵖⵉⵜ ⵏ “ⵓⵏⴷⵓⴷⵉ ⵏ ⵍⵃⵓⵣ”, ⴷ ⵉⵙⵍⴰⴳⵏ ⵏ 
ⵉⵙⵍⵎⴰⴷⵏ ⴳ ⵢⵉⴳⵔ ⴰⴳⴷⵓⴷⴰⵏ, ⵔⵏⵓ ⵢⴰⵙ ⴰⵙⵎⵓⵜⵜⵔ ⵉⵍⵍⴰⵏ ⴳ ⴽⵉⴳⴰⵏ ⵏ ⵢⵉⴳⵔⴰⵏ ⵏ ⵓⵙⵏⴰⵎ, ⵙ ⵉⵎⵥⵍⵉ ⵙⴳ ⵡⵓⴼⵓⵖ ⵏ ⵓⵙⵍⴳⵏ 
ⴰⵙⴰⵜⵉ, ⴷ ⵜⴷⵉⵏⴰⵎⵉⵜ ⵉⵣⴷⵉⵏ ⴷ ⵜⵣⵎⵎⴰⵔ ⵏⵏⴰ ⵜⵙⵙⴽⵔ ⵜⵏⴱⴰⴹⵜ ⴳ ⵓⵙⴷⵔⵉⵙ ⵏ ⵜⵍⴽⴰⵎⵉⵏ ⵏ ⵜⵡⴰⵖⵉⵜⵉⵏ ⴰⴷ ⵅⴼ ⵓⵏⵍⵎⴰⴷ 
ⴷ ⵜⵏⵍⵎⴰⴷⵜ; ⵔⵏⵓ ⵢⴰⵙ ⴰⵙⵙⵏⵜⵉ ⴳ ⵜⵙⵏⵙⵉ ⵏ ⵜⵎⵔⵉⵙⵉⵏ ⵏ ⵢⵉⴳⵔⴰⵏ ⵉⵎⵙⵜⴳⴳⴰⵔⵏ ⵅⴼ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ 
ⴰⵎⴰⵙⵙⴰⵏ.

ⵉⴷⴷⴰ ⴷ ⴷⵉⵖ, ⴳ ⵓⵎⵏⴰⴹ ⵏ ⵜⵎⴷⵔⴰⵡⵜ ⵏ ⵍⵎⵖⵔⵉⴱ ⴳ “ⵓⴳⵔⴰⵡ ⵏ ⵓⵙⵎⵓⵜⵜⵉ ⵏ ⵓⵙⴳⵎⵉ” ⵏⵏⴰ ⵉⵜⵜⵓⵙⵏⵎⴰⵍⴰⵏ ⵙ ⵢⵉⵡⵉⵣ ⵏ 
ⵜⵎⵓⵔⴰ ⵎⵓⵏⵉⵏ ⴳ ⵛⵜⴰⵎⴱⵉⵔ 2022. ⴰⵛⴽⵓ ⵜⴳⵎⴹ ⵜⵎⵓⵔⵜ ⵏⵏⵖ ⵜⴰⵙⴳⴰ ⵏ 130 ⵏ ⵜⵎⵓⵔⴰ ⵢⴰⴹⵏ ⵅⴼ ⵓⵍⵜⴰⵖ ⴳ ⵜⵎⴷⵔⴰⵡⵜ 
ⵜⴰⵎⴰⴹⵍⴰⵏⵜ ⵉ ⵢⵉⵡⴹ ⵖⵔ ⵉⵡⵜⵜⴰⵙⵏ ⵏ ⵜⴳⵎⵉ ⵜⴰⵙⵓⵍⴰⵏⵜ ⴳ ⵡⴰⴷⴰⴼ ⵏ ⵓⵙⴳⴳⵯⴰⵙ 2030, ⵙ ⵉⵎⵥⵍⵉ ⴰⵡⵜⵜⴰⵙ ⵡⵉⵙⵙ 
ⴽⵓⵥ ⵉⵣⴷⵉⵏ ⵙ ⵓⵙⴳⵎⵉ, ⵙ ⵓⴱⵔⵉⴷ ⵏ ⵓⵙⵎⴰⵢⵏⵓ ⵏ ⵓⵏⴳⵔⴰⵡ ⵏⵏⵙ ⴰⵙⴳⵎⴰⵏ ⴷ ⵓⵙⴷⵓⵙ ⵏⵏⵙ ⵉ ⵓⴱⵖⵓⵔ ⵏ ⵜⵙⵓⵜⵉⵡⵉⵏ ⵏ 
ⵡⴰⵙⵙⴰ ⴷ ⵜⵉⵏⵏⴰ ⴷ ⵉⴷⴷⴰⵏ.

1	 ⵉ ⵓⵙⴽⵜⵉ, ⵉⵜⵜⵓⵡⴰⵍⵙ ⵓⵙⵏⵎⴰⵍⴰ ⵏ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⵍⵎⴷ ⵙ ⵓⵢⵏⵏⴰ ⴷ ⵢⵉⵡⵉ ⵓⴹⴰⵀⵉⵔ ⴰⵎⵇⵔⴰⵏ ⵓⵟⵟⵓⵏ 1.05.152 ⴷ ⵉⴼⴼⵖⵏ ⴳ 11 
ⵎⵓⵃⴰⵕⵕⴰⵎ 1427 (10 ⴼⴱⵕⴰⵢⵕ 2006), ⵢⴰⵎⵥ ⴰⴷⵖⴰⵔ ⵏⵏⵙ ⴳ 16 ⵎⴰⵢⵢⵓ 2014 « ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ 
ⵓⵔⵣⵣⵓ ⵎⴰⵙⵙⴰⵏ ».

2	 ⴹⴰⵀⵉⵔ ⴰⵎⴰⵖⵓⴷ ⵓⵟⵟⵓⵏ 1.22.73 ⴷ ⵉⴼⴼⵖⵏ ⴰⵙⵙ ⵏ 28 ⴳ ⵕⴰⴱⵉⵄ ⴰⵎⴳⴳⴰⵔⵓ 1444 (23 ⵏⵓⵡⴰⵏⴱⵉⵔ 2022), ⴰⵖⵎⵉⵙ ⵓⵏⵚⵉⴱ ⵓⵟⵟⵓⵏ 
7148 ⴷ ⵉⴼⴼⵖⵏ ⴰⵙⵙ ⴰⵎⵣⵡⴰⵔⵓ ⵏ ⵛⵜⴰⵎⴱⵉⵔ 2022.

3	 ⴰⵖⵎⵉⵙ ⵓⵏⵚⵉⴱ ⵓⵟⵟⵓⵏ 7148 ⵏ ⵓⵎⵣⵡⴰⵔⵓ ⵏ ⵛⵜⴰⵎⴱⵉⵔ 2022.

ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵅⴼ ⵜⵎⴰⵖⵓⵏⵜ ⴷ ⵉⵎⵏⵉⴷⵏ ⵏ ⵜⵡⵓⵔⵉ ⵏ ⵓⵙⵇⵇⵉⵎ 20234

ⵉⵙⵙⵏⵜⵉ ⵓⵙⵇⵇⵉⵎ ⵜⵉⵡⵓⵔⵉⵡⵉⵏ ⵏⵏⵙ ⴰⵙⵙ ⵏ 13 ⴷⵓⵊⴰⵎⴱⵉⵔ 2022; ⵉⵙⵙⴽⵜⵉ ⴷ ⵓⵏⵙⵙⵉⵅⴼ, ⵙ ⵉⵙⴼⴰⵡⵏ ⵏ ⵓⴳⵍⵍⵉⴷ 
ⵉⵡⵏⴰⵏ ⵏ ⵓⵙⴱⴷⴻⴷ ⵏⵏⵙ ⵖⵓⵔ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⴰⵎⴷ ⵡⵉⵙⵙ ⵙⴹⵉⵙ ⵕⴱⴱⵉ ⴰⴷ ⴰⵙ ⵉⴼⵔⴳ, ⵏⵏⴰ ⴳ ⵢⴰⴷⴷ 
ⴱⴰⴱ ⵏ ⵡⴰⴷⴷⵓⵔ ⵅⴼ ⵓⵙⵎⵓⵙⵙ ⴰⵖⵓⴷⴰⵏ ⵏ ⵜⵙⵎⵉⴳⵍⵉⵏ ⵏⵏⴰ ⵢⴰⵙ ⵉⴼⴽⴰ ⴷⴷⵓⵙⵜⵓⵔ ⵉ ⵓⵙⵇⵇⵉⵎ, ⴷ ⵜⵅⵉⵜⵔⵜ ⵏ ⵓⵣⴷⴰⵢ 
ⴳⵔ ⵓⵙⵇⵇⵉⵎ ⴷ ⵢⵉⴳⵔⴰⵏ ⵉⵏⴱⴱⴹⴰⴷⵏ ⴷ ⵜⵎⵔⵙⴰⵍ ⵉⵣⴷⵉⵏ ⴷ ⵢⵉⴳⵔ ⴰⴷ, ⴷ ⵓⴹⴼⴼⵓⵕ ⵏ ⵓⵙⵇⵇⵉⵎ ⵉ ⵜⵡⵓⵔⵉⵡⵉⵏ ⵏ 
ⵓⵙⵏⴰⵎ ⵏ ⵓⵏⴳⵔⴰⵡ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ, ⴷ ⵜⵡⵓⵔⵉ ⵏⵏⵙ ⴰⴳⵓⵏⵙ ⵏ ⵢⵉⴳⵔⴰⵏ ⵏⵏⴰ ⵢⵉⵙ ⵉⵥⵍⵉⵏ ⴳ 
ⵓⴱⵔⵉⴷ ⵏ ⵜⵎⴷⵔⴰⵡⵜ ⴳ ⵢⵉⵡⴹ ⵖⵔ ⵉⵡⵜⵜⴰⵙⵏ ⵏ ⵓⵙⵏⴰⵎ.

ⵜⵓⵎⴰ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵓⵙⵇⵇⵉⵎ, ⵜⴰⵙⴳⴰ ⵏ ⵓⵙⵎⵏⴷ ⴷ ⵜⵎⵙⴳⵔⴰ, ⴽⵕⴰⴹ ⵢⵉⵎⵉⵔⵏ ⵉⴷⵙⵍⴰⵏⵏ:

ⵢⵉⵡⵉ ⴷ ⵢⵉⵎⵉⵔ ⴰⵎⵣⵡⴰⵔⵓ ⵅⴼ ⵓⵙⵔⵓⵙ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⴷ ⵓⵙⵜⴰⵢ ⵏ ⵜⵙⵟⵕⴰⵜⵉⵊⵉⵜ ⴷ ⵓⵖⴰⵡⴰⵙ ⵏ ⵜⵡⵓⵔⵉ 
ⴳ ⵓⵣⵎⵣ ⵉⵍⵍⴰⵏ ⴳⵔ 2027-2023.

ⵢⴰⵡⵉ-ⴷ ⵢⵉⵎⵉⵔ ⵡⵉⵙⵙ ⵙⵉⵏ ⵅⴼ ⵓⵙⴼⵙⵉ ⵏ ⵜⵢⴰⴼⵓⵜ ⵏ ⵓⴹⴼⴼⵓⵕ ⵏ ⵓⵙⵇⵇⵉⵎ ⵉ ⵓⵙⵎⵓⵙⵙ ⵏ ⵓⵙⵏⴰⵎ ⵙ ⵓⵙⴼⴰⵡ ⵏ 
ⵓⵙⵍⴳⵏ ⴰⵙⴰⵜⵉ 51.17 ⵙⴳ ⵎⴰⵢ ⴷ ⵉⴼⴼⵖ, ⵢⵓⵎⴰ ⴰⵡⴷ ⵉⵎⵄⵉⵏⵏ ⴰⴽⵯ ⴷ ⵜⵏⵥⴰⵕ ⴷ ⵜⴼⵉⴽⴽⴰⵛ ⵉⵣⴷⵉⵏ ⵙ ⵜⵡⵓⵔⵉⵡⵉⵏ ⵏ 
ⵓⵙⵏⴰⵎ ⵏ ⵓⵏⴳⵔⴰⵡ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ.

ⵉⵎⵉⵔ ⵡⵉⵙⵙ ⴽⵕⴰⴹ, ⵢⵓⵎⴰ ⵢⴰⵏ ⵓⵙⴼⵙⵔ ⵏ ⵜⵢⴰⴼⵓⵜ ⵏ ⵜⵡⵓⵔⵉⵡⵉⵏ ⵏ ⵓⵙⵇⵇⵉⵎ ⵉⵡⵏⴰⵏ ⵏ ⵓⵙⴳⴳⵯⴰⵙ 2023 ⴷ ⵉⵎⴰⵍ ⵏ 
ⵜⵡⵓⵔⵉ ⵏⵏⵙ, ⵙ ⵓⵢⵏⵏⴰ ⵉⵍⵍⴰⵏ ⴳ ⵜⵙⵎⵉⴳⵍⵉⵏ ⵜⵉⴷⵓⵙⵜⵓⵔⵉⵏ ⵏⵏⵙ, ⵔⵏⵓ ⵜⵉⵡⵓⵔⵉⵡⵉⵏ ⵉⵎⵓⵏⵏ ⴰⵔ ⵙⴷⵓⵙⵏⵜ, ⴷ ⵓⴱⴷⴷⵓⴷ ⵖⵓⵔ 
ⵜⵏⵥⵕⵉⵏ ⵜⵉⵅⴰⵜⴰⵔⵉⵏ ⵉⵣⴷⵉⵏ ⵙ ⵓⵙⴷⵓⵙ ⵏ ⵜⵉⵍⴰⵍⵜ ⵏⵏⵙ ⴳ ⵓⵙⵙⵉⵍⵉ ⴰⵙⵓⵍⴰⵏ ⵏ ⵜⵡⵓⵔⵉ ⵏⵏⵙ.

ⵙ ⵓⵢⵏⵏⴰ ⵉⵍⵍⴰⵏ ⴳ ⵓⵙⵍⴳⵏ ⵉⵣⴷⵉⵏ ⵙ ⵓⵙⵇⵇⵉⵎ ⴷ ⵓⵙⵏⵎⴰⵍⴰ ⵏⵏⵙ ⴰⴳⵓⵏⵙⴰⵏ, ⵉⵙⵙⴽⵔ ⵓⵙⵇⵇⵉⵎ ⵢⴰⵏ ⵓⴳⵔⴰⵡ ⵉⵡⵏⴰⵏ ⵏ ⵓⵙⴳⴳⵯⴰⵙ 
ⵏ 2023, ⴽⵕⴰⴹⵜ ⵜⵙⵓⵜⴰⵍ, ⴷ ⵢⴰⵜ ⵜⵙⵓⵜⵍⵜ ⵉⵥⵍⵉⵏ. ⵜⵜⵓⵙⵏⵎⴰⵍⴰⵏⵜ ⵜⵡⵓⵔⵉⵡⵉⵏ ⵏ ⵜⵙⵎⵉⴳⵍⵉⵏ ⵜⵉⴷⵓⵙⵜⵓⵔⵉⵢⵉⵏ ⵏ 
ⵓⵙⵇⵇⵉⵎ ⵉⵡⵏⴰⵏ ⵏ ⵓⵙⴳⴳⵯⴰⵙ ⴰⴷ, ⵜⴰⵙⴳⴰ ⵏ ⵓⴹⴼⴼⵓⵕ ⴷ ⵜⵉⴹⴰⴼ ⵏ ⵜⵡⵓⵔⵉⵡⵉⵏ ⵏ ⵓⵙⵏⴰⵎ, ⵉ ⵜⵡⵓⵔⵉⵡⵉⵏ ⵉⵙⵎⵓⵜⵜⵓⴳⵏ 
ⵜⴰⵢⴰⴼⵓⵜ ⵏ ⵜⵡⵓⵔⵉⵡⵉⵏ ⴷ ⵉⵎⵏⵉⴷⵏ ⵏ ⵜⵡⵓⵔⵉ ⵏⵏⵙ ⵙ ⵡⵓⵏⵖ ⴰⴷ:

ⴳ ⵓⵢⵏⵏⴰ ⵉⵣⴷⵉⵏ ⵙ ⵓⴹⴼⴼⵓⵕ ⵏ ⵓⵙⵇⵇⵉⵎ ⵉ ⵜⵡⵓⵔⵉⵡⵉⵏ ⵏ ⵓⵙⵏⴰⵎ.

ⵉⵇⵇⴰⵏ ⵏ ⴰⴷ ⵏⵙⵙⴽⵜⵉ ⵉⵙ ⵙⵡⵓⵔⵉⵏ ⵉⵎⵏⴱⴰⴹⵏ ⵅⴼ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⵙ ⵓⴱⵔⵉⴷ ⵏ ⵉⵖⴰⵡⴰⵙⵏ 
ⵉⴳⴳⵓⵜⵏ, ⴳ ⵜⵡⵓⵔⵉⵡⵉⵏ ⵏ ⵉⵡⵜⵜⴰⵙⵏ ⵏ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵏⴰⵎ 2030-2015, ⴷ ⵓⵢⵏⵏⴰ ⴷ ⵢⵉⵡⵉ ⵓⵙⵍⴳⵏ 
ⴰⵙⴰⵜⵉ 51.17, ⴷ ⵓⵙⴷⵓⵙ ⵏ ⵉⵎⵄⵉⵏⵏ ⴳ ⴽⵉⴳⴰⵏ ⵏ ⵢⵉⴳⵔⴰⵏ ⵏ ⵓⵙⵙⵎⵖⵓⵔ ⵙ ⵓⵏⴳⵔⴰⵡ.

ⴽⵔⴰ ⵏ ⵡⴰⴷⴰⴼⵏ ⵉⵙⴰⵜⵉⵢⵏ ⵏ ⵓⵙⴷⴷⵔⴼ ⵏ ⵉⵙⵏⴰⵎⵏ ⵉⵣⵣⵉⴳⵉⵣⵏ ⴷ ⵓⵙⴷⵓⵙ ⵏ ⵜⵡⵓⵔⵉ ⵏⵏⵙⵏ ⵇⵇⵉⵎⴰⵏ ⴳⴰⵏ ⵉⵎⵣⵡⴰⵔⴰ, ⴰⴷ 
ⵏⵉⵏⵉ ⴽⵔⴰ ⴷⴳⵙⵏ:

•	 ⴰⵙⵎⵀⵍ ⵏ ⵜⵙⵇⵇⵉⵎⵜ ⵜⴰⵏⴰⵎⵓⵔⵜ ⵏ ⵓⵚⴼⴼⵓⵕ ⵏ ⵓⵙⵏⴰⵎ ⵏ ⵓⵏⴳⵔⴰⵡ ⴰⵙⴳⵎⴰⵏ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ;

•	 ⵜⵉⴹⴰⴼ ⵅⴼ ⵜⴰⵎⵓⵏⵜ ⵏ ⵜⵙⴰⵖⵓⵍⵜ ⴳⵔ ⵉⵎⴰⵣⵣⴰⵍⵏ ⵉⵜⵜⵡⴰⵜⵙⵏ, ⵉ ⵓⴹⵎⴰⵏ ⵏ ⵓⵎⵙⴰⵙⴰ ⴳⵔ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴷ 
ⵉⵙⵜⴰⵢⵏ ⵉⵙⵟⵕⴰⵜⵉⵊⵉⵏ ⵉⵜⵜⵢⴰⵔⴰⵏ ⴳ ⵓⵙⵍⴳⵏ ⴰⵙⴰⵜⵉ;

•	 ⴰⵙⴷⴷⵔⴼ ⴳ ⵓⵙⵓⴼⵖ ⵏ ⵉⴹⵔⵉⵙⵏ ⵉⵣⵔⴼⴰⵏⵏ ⴷ ⵉⵙⵏⵎⴰⵍⴰⵢⵏ ⵉⴳⴰⵏ ⵓⵛⵛⵉⵍⵏ ⵉ ⵓⵣⵣⵉⴳⵣ ⵏ ⵓⵙⵎⵀⵍ ⵏ ⵓⵙⵏⴰⵎ4; 

•	 ⴰⵙⵙⵉⴽⵍ ⵏ ⵓⵎⴰⵟⵍ ⵉⵍⵍⴰⵏ ⴳ ⵓⵙⵔⵓⵙ ⵏ ⵜⵙⵇⵇⵉⵎⵜ ⵜⴰⵙⵓⵍⴰⵏⵜ ⵏ ⵓⵣⵣⵔⴰⵢ ⴷ ⵓⵎⵙⴰⵙⴰ ⵏ ⵜⵖⴰⵔⴰⵙⵉⵏ ⴷ ⵉⵖⴰⵡⴰⵙⵏ 
ⴷ ⵉⵙⵎⵓⵜⵜⵓⴳⵏ, ⴷ ⵓⵎⴰⵟⵍ ⵉⵍⵍⴰⵏ ⴳ ⵓⵙⵔⵓⵙ ⵏ ⵓⵙⴰⵜⵉ ⴰⵙⴰⵖⵓⵍ ⵏ ⵜⵖⴰⵔⴰⵙⵉⵏ ⴷ ⵉⵖⴰⵡⴰⵙⵏ, ⴷ ⵓⵙⵎⴰⵔ ⵏ ⵉⵎⵏⵉⵔⵏ 
ⵉⵙⴰⵖⵓⵍⵏ ⵉⵣⴷⵉⵏ ⵉⴷⵙⵏ, ⴷ ⵡⴰⵜⵜⴰⴳ ⵅⴼ ⵓⵏⴳⵔⴰⵡ ⵏ ⵓⵙⵓⵜⴳ ⴷ ⵜⵙⵖⵣⵏⵜ ⴷ ⵓⵎⵙⴰⵙⴰ ⵅⴼ ⵉⴷⵍⵉⵙⵏ ⵉⵏⵎⵍⴰⵏⵏ, ⴷ 
ⵓⵙⵔⵓⵙ ⵏ ⵓⵙⴰⵜⵉ ⴰⵙⴰⵖⵓⵍ ⵉ ⵜⵙⵖⴰⵏ ⴷ ⵜⵙⵓⴳⴰⵔ ⵙⴳ ⵓⵙⵍⵎⴷ ⴰⵎⵣⵡⴰⵔⵓ ⴰⵔ ⴰⵏⴰⴼⵍⵍⴰ;

•	 ⵜⴰⵡⵓⵔⵉ ⵙ ⵜⵖⴰⵔⴰⵙⵜ ⵏ ⵓⵙⵎⵓⵜⵜⵔ ⵙ ⵡⴰⵔ ⵜⴰⵖⴹⴼⵜ ⵉ ⵉⵎⵏⵉⴷⵏ ⵉⵙⵔⵜⴰⵢ ⵏ ⵉⵎⵏⴱⴰⴹⵏ ⵅⴼ ⵢⵉⴳⵔⴰⵏ ⵏ ⵓⵙⴳⵎⵉ ⴷ 
ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ;

•	 ⴰⴹⴼⴼⵓⵕ ⵏ ⵓⵎⵏⵏⵓⵖ ⵎⴳⴰⵍ ⵡⴰⴱⴱⴰⵢ ⴰⵏⵎⵍⴰⵏ, ⴷ ⵜⵉⴹⴰⴼ ⵏ ⴰⴷ ⵜⵉⵍⵉ ⵜⵎⴷⵔⴰⵡⵜ ⴰⴳⴷⵓⴷⴰⵏ-ⵓⵙⵍⵉⴳ ⴳ ⵜⵏⴰⴼⵓⵜ ⵏ ⵓⵙⴽⵉⵍ, 
ⴳ ⵓⴱⵔⵉⴷ ⵏ ⵓⵙⵖⵓⴷⴰ ⵏ ⵓⵏⴳⵔⴰⵡ ⴰⵏⵙⵙⵓⵎⵓ ⵉⵕⵡⴰⵏ ⵏ ⵡⴰⵏⵏⴰⵍ ⴰⵏⴰⵎⵓⵏ ⴰⵏⵢⵉⵎⴰⵏ, ⴷ ⵓⴹⵎⴰⵏ ⵏ ⵜⴰⵙⵓⵍⵜ ⵏ ⵉⵍⵎⵎⵓⴷⵏ;

•	 ⴰⵙⵔⵓⵙ ⵏ ⵢⴰⵜ ⵜⵎⵓⵖⵍⵉ ⵜⴰⵎⴰⵜⴰⵢⵜ ⴷ ⵢⴰⵜ ⵜⵎⵢⴰⴷⴰⵙⵜ ⵜⴰⵏⴳⵔⴰⵡⵜ ⵉ ⵓⵙⵏⴰⵎ ⵉⵣⵣⵉⴳⵉⵣⵏ ⴳ ⵢⵉⴳⵔⴰⵏ ⵏ ⵓⵙⴳⵎⵉ ⴷ 
ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⵙ ⵜⵉⴹⴰⴼ ⵉ ⵜⵉⵙⵙⵉⴽⴼⵍⵜ ⵏ ⵉⵍⵓⴳⵏⵏ ⴷ ⵓⵎⴰⵢⴰⴱⴱⴰⵢ ⴳⵔ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ;

•	 ⵉⵙⵢ ⵏ ⵜⵙⵏⵜⴰⵢⵉⵏ ⵉⵖⵉⵢⵏ ⴰⴷ ⵉⴼⴽ ⵜⴰⴷⵉⵏⴰⵎⵉⵢⵜ ⵜⴰⵎⴰⵢⵏⵓⵜ ⵉ ⵓⵙⵏⴰⵎ, ⴰⴷ ⵜⵙⴷⵓⵙ ⵓⵎⵄⵉⵏⵏ, ⵜⵙⵎⴰⵢⵏⵓ ⴰⵙⵡⵉⵏⴳⵎ ⴳ 
ⵜⵖⴰⵔⴰⵙⵉⵏ ⵏ ⵓⵏⵏⴰⵍ ⵏ ⵜⵉⵏⵥⴰⵕ, ⵙ ⵜⵎⴷⵔⴰⵡⵜ ⵏ ⵉⵎⵙⴽⴰⵔⵏ ⴰⴽⴽⵯ ⴷ ⵓⵙⵎⵓⵙⵙ ⴰⵏⴰⵎⵓⵏ ⴰⵎⴰⵜⴰⵢ; ⴰⵜⴳ.

4	 ⴰⵢⴰ ⴷⴰ ⵉⵙⵙⴽⴰⵏ ⵉⴹⵕⵉⵙⵏ ⴰⴷ : - ⴰⵙⵏⴼⵍ ⵏ ⵓⵙⵍⴳⵏ ⵓⵟⵟⵓⵏ 81.12 ⴷ ⵢⵉⵡⵉⵏ ⵅⴼ ⵜⵍⴰⵍⵉⵜ ⵏ ⵓⵙⵉⵔⴰ ⴰⵏⴰⵎⵓⵔ ⵏ ⵜⵡⵓⵔⵉⵡⵉⵏ ⵜⵉⵙⴷⴰⵡⵉⵢⵉⵏ ⴷ 
ⵜⵏⴰⵎⵓⵏⵉⵏ ⴷ ⵜⴷⵍⵙⴰⵏⵉⵏ ; - ⴰⵙⵏⴼⵍ ⵏ ⵓⵙⵍⴳⵏ ⵓⵟⵟⵓⵏ 80.12 ⵉⵣⴷⵉⵏ ⵙ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵓⵙⵓⵜⴳ ⴷ ⵓⴹⵎⴰⵏ ⵏ ⵜⵕⵡⵉ ⵏ ⵓⵙⵍⵎⴷ ⴰⵏⴰⴼⵍⵍⴰ 
ⴷ ⵓⵔⵣⵣⵓ ⴰⵎⴰⵙⵙⴰⵏ ; - ⴰⵙⵍⴳⵏ ⵏ ⵓⵙⵖⵣⵏ ⵅⴼ ⵉⵎⵉⵏⵉⵔⵏ ⵉⵙⴰⵖⵓⵍⵏ ⵏ ⵜⵡⵓⵔⵉⵡⵉⵏ ⴷ ⵜⵙⵓⴳⴰⵔ ; - ⴰⵙⵍⴳⵏ ⵏ ⵓⵙⵡⵓⵜⵜⵓ ⵏ ⵜⵙⵎⵉⴳⵍⵜ ⴷ ⵓⵙⵏⵎⴰⵍⴰ 
ⴷ ⵜⵖⴰⵔⴰⵙⵜ ⵏ ⵓⵙⵡⵓⴷⴷⵓ ⵏ ⵜⵙⵇⵇⵉⵎⵜ ⵉⵣⴷⵉⵏ ⵙ ⵓⴹⴼⴼⵓⵕ ⵏ ⵓⵙⵓⵜⴳ ⵉⵜⵜⵓⵙⴽⵔⵏ ⵖⵓⵔ ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ  ⴷ ⵓⵔⵣⵣⵓ ⴰⵎⴰⵙⵙⴰⵏ 
; - ⴰⵙⵍⴳⵏ ⵉⵣⴷⵉⵏ ⵙ ⵓⵙⵡⴰⵍⴰ ⴰⵏⵎⵍⴰⵏ ⴷ ⵓⵣⵣⵓⵍⴰⵏ ⴷ ⵓⵙⵏⵄⵜ ⴰⵙⴷⴰⵡⴰⵏ ; ⴰⴳⵜ.

ⴳ ⵓⵢⵏⵏⴰ ⵉⵣⴷⵉⵏ ⵙ ⵜⵙⵎⵉⴳⵍⵜ ⵏ ⵓⵎⵛⴰⵡⴰⵕ

ⵉⵙⵙⵓⴼⵖ ⴷ ⵓⵙⵇⵇⵉⵎ ⵉⵡⵏⴰⵏ ⵏ ⵓⵙⴳⴳⵯⴰⵙ 2023, ⴽⵓⵥⵜ ⵏ ⵜⴰⵏⵏⴰⵢⵉⵏ, ⵜⵜⵓⵙⵎⵏⵉⴷⵏt ⵉ ⵜⵏⵙⵙⵉⵅⴼⵜ ⵏ ⵜⵏⴱⴰⴹⵜ, ⵜⴰⵏⵏⴰⵢⵉⵏ 
ⴰⴷ ⴳⴰⵏⵜ:

1.	 ⵜⴰⵏⵏⴰⵢⵜ ⵏ ⵓⵙⵇⵇⵉⵎ ⴳ ⵓⵙⵏⵜⵉ ⵏ ⵓⵙⵍⴳⵏ ⵓⵟⵟⵓⵏ 59-21 ⵉⵣⴷⵉⵏ ⵙ ⵓⵙⵍⵎⴷ ⴰⵏⵎⵍⴰⵏ.

2.	 ⵜⴰⵏⵏⴰⵢⵜ ⵏ ⵓⵙⵇⵇⵉⵎ ⴳ ⵓⵢⵏⵏⴰ ⵉⵥⵍⵉⵏ ⵙ ⵓⵙⵏⵜⵉ ⵏ ⵓⵙⵍⴳⵏ ⵉⵣⴷⵉⵏ ⵙ ⵓⵙⵡⴰⵍⴰ ⴰⵏⵎⵍⴰⵏ ⴷ ⵓⵣⵣⵓⵍⴰⵏ ⴷ ⵓⵙⴼⴰⵡ ⴰⵙⴷⴰⵡⴰⵏ.

3.	 ⵜⴰⵏⵏⴰⵢⵜ ⵏ ⵓⵙⵇⵇⵉⵎ ⴳ ⵓⵢⵏⵏⴰ ⵉⵣⴷⵉⵏ ⵙⵓⵙⵏⵜⵉ ⵏ ⵓⵙⵍⴳⵏ ⵙ ⵓⵙⵏⴼⵍ ⴷ ⵓⵙⵎⴰⴷ ⵏ ⵓⵙⵍⴳⵏ ⵓⵟⵟⵓⵏ 2.04.89 ⴷ ⵉⴼⴼⵖⵏ 
ⴰⵙⵙ ⵏ 18 ⴳ ⵕⴰⴱⵉⵄ ⴰⵎⴳⴳⴰⵔⵓ 1425 (7 ⵢⵓⵏⵢⵓ 2004) ⵙ ⵓⵙⵡⵓⵜⵜⵓ ⵏ ⵜⵎⵥⵍⵉⵢⵉⵏ ⵏ ⵜⵎⵔⵙⴰⵍ ⵜⵉⵙⴷⴰⵡⴰⵏⵉⵏ 
ⴷ ⵉⵙⴰⴽⴰⵜⵏ ⵏ ⵜⵖⵓⵔⵉⵡⵉⵏ ⵜⵉⵎⴰⵜⵜⴰⵢⵉⵏ ⴷ ⵜⵓⵔⴰⴳⵉⵏ ⵜⵉⵏⴰⵎⵓⵔⵉⵏ ⵉⵎⵙⴰⵙⴰⵏ ⴷ ⵓⵙⵏⵜⵉ ⵏ ⵜⵖⵜⵙⵜ ⵏ ⵓⵍⵓⴳ ⵏ ⵉⵙⵍⴳⵏⵏ 
ⵉⴱⵉⴷⴰⵖⵓⵊⵉⵢⵏ ⵉⵏⴰⵎⵓⵔⵏ ⵏ ⵓⵙⴰⴽⴰ ⵏ ⵜⵓⵔⴰⴳⵜ. 

4.	 ⵜⴰⵏⵏⴰⵢⵜ ⵏ ⵓⵙⵇⵇⵉⵎ ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵙⵏⵜⵉ ⵏ ⵓⵙⵍⴳⵏ ⵏ ⵓⵙⵡⵓⵜⵜⵓ ⵏ ⵜⵙⵏⵙⵉⵡⵉⵏ ⵏ ⵓⵜⵡⴰⵍ ⵓⵜⵍⴰⵢ ⴳ ⵓⵙⵍⵎⴷ ⴰⵏⵎⵍⴰⵏ ⴷ 
ⵓⵙⵎⵓⵜⵜⴳ ⴰⵣⵣⵓⵍⴰⵏ ⴷ ⵓⵙⵍⵎⴷ ⴰⵏⴰⴼⵍⵍⴰ.

ⵏⵖⵉⵢ ⴰⴷ ⵏⵙⵎⵓⵏ ⵉⵙⴳⵣⵍⵏ ⵏ ⵉⵙⵖⵍⴰⴼ ⵉⵅⴰⵜⴰⵔⵏ ⵉⵣⴷⵉⵏ ⴳⵔ ⵜⴰⵏⵏⴰⵢⵉⵏ ⴰⴷ ⴳ ⵓⵢⵏⵏⴰ ⴷ ⵢⵓⵙⴰⵏ:

•	 ⵉⵖⵉⵡⵍ ⴳ ⵓⵙⵓⴼⵖ ⵏ ⵉⵍⵓⴳⵏⵏ ⴷ ⵜⵖⵜⴰⵙⵉⵏ ⵉⵣⴷⵉⵏ ⵙ ⵓⵢⵏⵏⴰ ⴷ ⵢⵉⵡⵉ ⵓⵙⵍⴳⵏ ⴰⵙⴰⵜⵉ ⵓⵟⵟⵓⵏ 51-17, ⵢⵓⵜⴳⵏ ⵅⴼ 
ⵉⵙⵖⵍⴰⴼ ⵏ ⵜⴰⵏⵏⴰⵢⵜ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵏⴰⵎ 2030-2015, ⵉⵙⵃⵉⴹⵕⵏ ⴰⵢⵏⵏⴰ ⵉⵍⵍⴰⵏ ⴳ ⵜⴰⵏⴰⴹⵜ ⵏ ⵓⵣⵓⵔⵜ ⴰⵏⴳⵎⵓ 
ⴰⵎⴰⵢⵏⵓ ⵏ ⵓⵙⴳⴳⵯⴰⵙ 2021, ⵙ ⵜⵖⴰⵔⴰⵙⵜ ⵏ ⵜⵎⵢⴰⴷⴰⵙⵜ ⵜⴰⵎⴰⵜⴰⵢⵜ ⵏ ⵉⴹⵕⵉⵙⵏ ⴰⴷ; ⵉⵇⵇⴰⵏ ⵏ ⴰⴷ ⵟⵟⴼⵏ ⵉⵍⵓⴳⵏⵏ 
ⵜⴰⴳⵣⴰⵢⵜ ⴷ ⵓⵎⵢⴰⵎⴰⵥ ⴷ ⵓⵎⵙⴰⵙⴰ ⴷ ⵜⵎⴰⵜⴰⵢⵜ, ⵜⴽⵜⵉ ⵉⵣⵓⵛⵛⵍⵏ ⵉⵣⵡⴰⵔⵏ, ⴷ ⴰⴷ ⵜⴰⵏⵏⴰⵢ ⵙ ⵜⵉⴷⵜ ⴰⵙⵉⵔⵎ ⵏ 
ⵓⵙⵔⵔⵓⵙ ⵏ ⵜⵔⵙⴰⵍ ⵏ “ⵜⵉⵏⵎⵍ ⵜⴰⵎⴰⵢⵏⵓⵜ”.

•	 ⴰⵙⵙⵉⵍⵢ ⵏ ⵓⵏⵢⴰ ⵏ ⵓⵙⵏⴰⵎ ⴷ ⵓⵙⵙⵏⵜⵉ ⴳ ⵜⵓⵚⴽⴰ ⵜⵉⴽⴽⵍⵜ ⵢⴰⴹⵏ ⵉⵡⴰⵜⵙⵏ ⴰⵙⵔⵓⵙ ⵏ ⵜⵔⵙⴰⵍ ⵉⴷⵓⵙⵏ ⵏ ⵜⵉⵏⵎⵍ 
ⵜⴰⵎⴰⵢⵏⵓⵜ, ⴰⴳⵊⴷⵉ ⵏⵏⵙ ⴷ ⴰⵏⵍⵎⴰⴷ, ⴰⵛⴽⵓ ⴰⴷⴷⴰⴷ ⵏ ⵡⴰⵙⵙⴰ, ⵉⵇⵇⴰⵏ ⵏ ⴰⴷ ⵜⵜⵓⵢⴰⵙⵉⵏⵜ ⵜⵖⵜⴰⵙⵉⵏ ⵏ ⵜⵉⴷⵜ, ⵉⵖⵉⵢⵏ ⴰⴷ 
ⵉⵜⵜⵓⵙⵎⴰⵢⵏⵓ,  ⵏⵏⴰ ⵔⴰⴷ ⵉⴹⵎⵏ ⴰⵙⴽⴰⵔ ⵏ ⵓⵙⵏⴰⵎ ⵉⵖⴱⴰⵏ ⵉ ⵓⵏⴳⵔⴰⵡ ⵏ ⵓⵙⴳⵎⵉ ⵙ ⵜⵓⵎⴰⵢⵉⵏ ⵏⵏⵙ ⴰⴽⴽⵯ, ⵙ ⵉⵎⴰⵣⵣⴰⵍⵏ ⴷ 
ⵜⵣⵎⵎⴰⵔ ⵏⵏⵙ ⵅⴼ ⵜⵎⴰⵔⵓⵔⵜ ⵉ ⵉⵏⵓⵔⵓⵣⵏ ⵏ ⵓⵣⵎⵣ ⴰⴷ.

•	 ⴰⵜⵜⴰⴳ ⵅⴼ ⵢⴰⵜ ⵜⵙⵔⵜⵉⵜ ⵉⴼⴰⵡⵏ ⵉⵙⵓⵍⴰⵏ ⵉⵜⵜⴹⵎⴰⵏⵏ ⵜⴰⵏⴰⴼⵓⵜ ⵏ ⵉⵣⵓⵛⵛⵍⵏ ⴰⴽⴽⵯ ⵉ ⵉⵍⵓⴳⵏⵏ ⴷ ⵉⵙⵣⵔⴰⴼ, ⴳ ⵓⵡⵜⵜⴰⵙ ⵏ 
ⵢⵉⵡⴹ ⵖⵔ ⵓⵙⵎⵓⵜⵜⵢ ⵏⵏⴰ ⵏⵔⴰ, ⴷⵉⴳⵙ ⴰⵡⴷ ⵜⴰⵏⴰⴼⵓⵜ ⵏ ⵜⵓⴽⴽⵉ ⵏ ⵓⵢⵏⵏⴰ ⵢⴰⴽⴽⵯ ⵉⵅⵚⵚⴰⵏ ⴳ ⵓⵢⵏⵏⴰ ⵉⵣⴷⵉⵏ ⵙ ⵜⴷⵔⵉⵎⵜ 
ⴷ ⵎⴷⴷⵏ ⴷ ⵜⵓⵚⴽⵉⵡⵉⵏ ⴷ ⵡⴰⵍⵍⴰⵍⵏ ⵉ ⴰⴽⴽⵯ ⵉⵙⵡⵉⵔⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ. 

•	 ⴰⵙⴷⵓⵙ ⵏ ⵓⵎⵢⴰⵡⴰⵙ ⴷ ⵜⵡⵓⵔⵉ ⵜⴰⵎⴷⵔⴰⵡⵜ ⴳⵔ ⵉⵎⴰⵣⵣⴰⵍⵏ ⴷ ⵜⵎⵔⵙⴰⵍ ⵉⵜⵜⵡⴰⵜⵙⵏ, ⴳ ⵓⴱⵔⵉⴷ ⵏ ⵓⵙⵎⵓⵏ ⵏ 
ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴷ ⵓⵙⵖⵓⴷⵓ ⵏ ⵉⵖⴰⵡⴰⵙⵏ ⴷ ⵜⵖⵜⴰⵙⵉⵏ ⵉⵜⵜⵓⵙⵖⵉⵡⵙⵏ, ⴳ ⵓⴹⵎⴰⵏ ⵏ ⵓⵎⵓⵔⵙ ⵏ ⵜⵡⵓⵔⵉⵡⵉⵏ 
ⵉⵣⵣⵉⴳⵉⵣⵏ ⵙ ⵜⵕⵡⵉ.

•	 ⴰⵣⴷⴰⵢ ⵏ ⵜⵎⵙⵜⴳⴳⴰⵔⵜ ⵙ ⵓⵙⵉⴹⵏ ⵙ ⵓⴱⵔⵉⴷ ⵏ ⵓⵙⵡⵓⵜⵜⵓ ⵏ ⵉⵙⴰⵖⵓⵍⵏ ⵉⴳⵣⵉⵏ ⵉ ⵓⴹⵎⴰⵏ ⵏ ⵜⵕⵡⵉ ⴳ ⵉⵙⵡⵉⵔⵏ ⴰⴽⴽⵯ ⵏ 
ⵓⵏⴳⵔⴰⵡ ⴰⵏⴰⵎⵓⵔ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ.

ⴼⴽⴰⵏⵜ ⵜⴰⵏⵏⴰⵢⵉⵏ ⴰⴷ ⵢⴰⵏ ⵓⵣⵎⵣ ⵉ ⵓⵙⵎⵓⵏ ⵏ ⵜⵣⵎⵎⴰⵔ ⵏ ⵉⴳⵔⴰⵡⵏ ⵏⵏⵙ ⴳ ⵓⴱⵔⵉⴷ ⵏ ⵜⵎⴷⵔⴰⵡⵜ ⵏ ⵓⵙⵇⵇⵉⵎ ⴳ ⵉⵙⵏⵜⵉⵢⵏ 
ⵏ ⵓⵙⵏⴰⵎ ⵏ ⵢⵉⴳⵔ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ, ⵙ ⵓⵙⵎⵏⵉⴷ ⵏ ⵉⵙⵓⵎⵔⵏ ⵉⵖⵉⵢⵏ ⴰⴷ ⵉⵙⵖⵓⴷⴰ ⴰⵙⵎⵓⵙⵙ ⵏ ⵓⵙⵏⴰⵎ ⵉⵙⴷⵓⵙ 
ⵜⵉⵏⵏⵓⴱⴹⴰ ⵏⵏⵙ, ⵙ ⵓⵣⵎⵣ ⵏⵏⴰ ⵉⵜⵜⵓⵕⵛⵎⵏ ⴳ ⵓⵙⵍⴳⵏ ⴰⵙⴰⵜⵉ, ⴷ ⵓⵙⵎⴰⴷ ⵏ ⵉⵍⵓⴳⵏⵏ ⵉⵣⵔⴼⴰⵏⵏ ⵉⴳⴰⵏ ⵜⴰⵙⴰⵡⵔⵜ ⵜⴰⵙⵓⵍⴰⵏⵜ ⵏⵏⴰ 
ⵉⵇⵇⴰⵏ ⴰⴷ ⵏⵔⵏⵓ ⴳ ⵜⵡⵓⵔⵉ ⵏⵏⵙ ⴳ ⵓⴱⵔⵉⴷ ⵏ ⵓⵙⵙⵉⴽⵍ ⵏ ⵜⴼⵉⴽⴽⴰⵛ ⵉⵍⵍⴰⵏ ⴳ ⵓⵙⵎⵓⵙⵙ ⴷ ⵜⴷⵔⵙⵉ ⵉⵍⵍⴰⵏ ⴳ ⵓⵎⵙⴰⵙⴰ ⵏ 
ⴽⵔⴰ ⵏ ⵉⴹⵕⵉⵙⵏ ⵉⵣⵔⴼⴰⵏⵏ ⴷ ⵉⵙⵏⵎⴰⵍⴰⵢⵏ ⵏⵏⴰ ⵉⵣⴷⵉⵏ ⵉⴷⵙ.

ⴳ ⵓⵢⵏⵏⴰ ⵉⵣⴷⵉⵏ ⵙ ⵜⵙⵎⵉⴳⵍⵜ ⵜⴰⵙⵓⵎⵔⵜ

ⵜⵓⵎⴰ ⵜⵢⴰⴼⵓⵜ ⵏ ⵓⵙⴳⴳⵯⴰⵙ 2023, ⵙⵉⵏ ⵉⴳⵣⵣⵓⵎⵏ:

ⴰⵎⵣⵡⴰⵔⵓ: ⵜⴰⵎⴷⵔⴰⵡⵜ ⵏ ⵓⵙⵇⵇⵉⵎ ⵙ ⵉⵙⵓⵎⵔⵏ ⵏⵏⵙ ⵉⵣⴷⵉⵏ ⵙ ⵓⵣⵣⵔⴰⵢ ⵏ ⵓⵙⵍⴳⵏ ⵏ ⵜⴰⵡⵊⴰ, ⵙ ⵜⵎⵔⵓⵔⵜ ⵉ ⵜⵖⵓⵔⵉ ⵏ 
ⵜⵙⵇⵇⵉⵎⵜ ⵉⵙⵙⴽⵏ ⴱⴰⴱ ⵏ ⵡⴰⴷⴷⵓⵔ ⵉ ⵓⵣⵣⵔⴰⵢ ⵅⴼ ⵓⵙⵍⴳⵏ ⴰⴷ;

ⵡⵉⵙⵙ ⵙⵉⵏ: ⵉⵙⴳⵓⵎⵏ ⵉⴳⴰⵏ ⵉⵎⵣⵡⵓⵔⴰ ⴳ ⵜⵙⵟⵕⴰⵜⵉⵊⵉⵜ ⵜⴰⵎⴰⵢⵏⵓⵜ ⵏ ⵓⵙⵇⵇⵉⵎ, ⵏⵏⴰ ⵎⵉ ⵜⵙⵙⵏⵜⵉ ⵜⵡⵓⵔⵉ ⵏⵏⵙ ⵖⵓⵔ 
ⵜⵙⵇⵇⵉⵎⴰ ⵜⵉⵙⵓⵍⴰⵏⵉⵏ ⵉⵎⵥⵍⴰⵢ, ⴳ ⵓⵡⵜⵜⴰⵙ ⵏ ⵓⵙⵓⴼⵖ ⵏ ⵉⵙⵏⵜⵉⵢⵏ ⴷ ⵜⴰⵏⵏⴰⵢⵉⵏ ⵏⵖ ⴰⵏⴰⴹⵏ ⵖⵉⴼⵙⵏ.  

ⴳ ⵓⵢⵏⵏⴰ ⵉⵣⴷⵉⵏ ⴷ ⵓⴳⵣⵣⵓⵎ ⴰⵎⵣⵡⴰⵔⵓ ⵉⵥⵍⵉⵏ ⵙ ⵓⵙⵎⵏⵉⴷ ⵏ ⵉⵙⵓⵎⵔⵏ ⵅⴼ ⵓⵣⵣⵔⴰⵢ ⵏ ⵓⵙⵍⴳⵏ ⵏ ⵜⴰⵡⵊⴰ ⵙ ⵉⵎⵥⵍⵉ 
ⴰⵙⵏⵎⵍ ⵏ ⵡⴰⵔⵔⴰⵡ, ⵉⵍⵍⴰ ⴳ ⵜⵎⵙⵙⴽⵜⵓⵜ ⵏ ⵓⵙⵓⵎⵔ ⵓⵢⴰⴷ:

•	 ⵡⴰⵔ ⴰⵙⵏⵓⵃⵢⵓ ⴳⵔ ⵡⴰⵔⵔⴰⵡ ⵙ ⵓⵢⵏⵏⴰ ⵜⵔⴰ ⵜⴳⵜ ⵜⵎⵏⵜⵉⵍⵜ, ⵙ ⵜⴰⵏⵏⴰⵢⵜ ⵏ ⵜⵏⴰⴼⵓⵜ ⵜⴰⵎⵢⵓⴼⵜ ⵉ ⵓⵎⵥⵢⴰⵏ ⵙ ⵓⵏⴰⵎⴽ ⵏⵏⵙ 
ⴰⵣⵔⴼⴰⵏ; ⴷ ⵓⵣⵔⴼ ⵏ ⵡⴰⵔⵔⴰⵡ ⴳ ⵓⵙⵙⴼⵍⴷ ⵏⵏⵙⵏ ⴳ ⵓⵢⵏⵏⴰ ⴰⴽⴽⵯ ⵉⴷⵙⵏ ⵉⵣⴷⵉⵏ;

•	 ⴰⴱⴷⴰⵔ ⵏ ⵜⵎⵓⴽⵔⵉⵙⵉⵏ ⵉⵣⴷⵉⵏ ⵙ ⵉⵍⵓⴳⵏⵏ ⵉⵍⵍⴰⵏ ⴳ ⵓⵙⵍⴳⵏ ⵏ ⵜⴰⵡⵊⴰ, ⵏⵏⴰ ⵉⵙⵙⴽⴰⵔⵏ ⵜⵉⴼⵉⴽⴽⴰⵛ ⴷⴰⵜ ⵜⵖⵓⵔⵉ ⵏ 
ⵡⴰⵔⵔⴰⵡ ⵏⵖ ⴷⴰⵜ ⵓⵣⵉⴳⴳⵣ ⵏ ⵜⵖⵓⵔⵉ ⵏⵏⵙⵏ, ⴷⵉⴳⵙⵏⵜ ⴳ ⵜⵎⵓⴽⵔⵉⵙⵉⵏ ⴰⴷ ⴰⵢⵏⵏⴰ ⵉⵣⴷⵉⵏ ⵙ ⵓⵣⵔⴼ ⴳ ⵜⵎⵓⵙⵜ, ⴷ 
ⵏⵏⴰⴼⴰⵇⴰ, ⴷ ⵓⵙⵙⴳⵎ, ⴷ ⵓⵡⴰⵍⴰ ⴰⵣⵔⴰⴼⵏ ⵅⴼ ⵡⴰⵔⵔⴰⵡ, ⴷ ⵓⵎⵎⵓⵜⵢ ⵏ ⵓⴱⴰⵖⵓⵔ ⴳ ⵓⵙⴰⵜⵉ ⵏ ⵉⵣⴷⴰⵢⵏ ⵏ ⵜⴰⵡⵊⴰ, ⵔⵏⵓ 
ⵢⴰⵙ ⴰⵙⵙⵉⵡⵍ ⵏ ⵡⴰⵔⵔⴰⵡ ⵉⵎⵥⵢⴰⵏⵏ ⴷ ⵜⴽⵕⴹⵉ ⴰⴳⵓⵏⵙ ⵏ ⵜⴰⵡⵊⴰ;

•	 ⵜⵉⵙⵖⵍⴰⴼ ⵉⵇⵇⴰⵏⵏ ⵉ ⵓⴼⵔⴰⴳ ⵏ ⵓⵣⵔⴼ ⵏ ⵡⴰⵔⵔⴰⵡ ⴳ ⵓⵍⵎⴰⴷ ⴰⴳⵓⵏⵙ ⵏ ⵜⵡⵏⵏⴰⴹⵜ ⵉⵖⵓⴷⴰⵏ ; 

•	 ⵜⵉⵖⴰⵔⴰⵙⵉⵏ ⵢⴰⴹⵏ ⴳ ⵜⵏⴰⴼⵓⵜ ⵏ ⵡⴰⵔⵔⴰⵡ ⵎⵥⵥⵉⵢⵏ ⴳ ⵓⵙⵡⵉⵔ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴳ ⵓⵎⵏⵉⴷ ⵏ ⵓⵣⴷⴰⵢ ⵏ 
ⵜⴷⵉⵏⴰⵎⵉⵜ ⵏ ⵓⵙⵏⴰⵎ ⵏ ⵓⵙⵍⴳⵏ ⵏ ⵜⴰⵡⵊⴰ ⵏⵜⵜⴰⵜ ⴷ ⵜⴷⵉⵏⴰⵎⵉⵜ ⵏ ⵓⵙⵏⴰⵎ ⵏ ⵓⵏⴳⵔⴰⵡ ⴰⵙⴳⵎⴰⵏ, ⴷⵉⴳⵙ ⴰⵡⴷ ⴰⵙⴷⵓⵙ ⵏ 
ⵜⴷⵍⵙⴰ ⵏ ⵉⵣⵔⴼⴰⵏ ⵏ ⵉⵎⵥⵢⴰⵏⵏ ⴷ ⵜⴷⵍⵙⴰ ⵏ ⵢⵉⵙⴽⵉⵍ ⴳⵔ ⵡⴰⵏⴰⵡⵏ.

ⴳ ⵓⵢⵏⵏⴰ ⵉⵣⴷⵉⵏ ⵙ ⵓⴳⵣⵣⵓⵎ ⵡⵉⵙⵙ ⵙⵉⵏ ⵉⵣⴷⵉⵏ ⴷ ⵉⵙⴳⵓⵎⵏ ⵉⵜⵜⵓⴱⴷⵔⵏ ⴳ ⵓⵖⴰⵡⴰⵙ ⵏ ⵜⵡⵓⵔⵉ ⵏ ⵜⵙⵇⵇⵉⵎⵉⵏ 
ⵜⵉⵙⵓⵍⴰⵏⵉⵏ ⵜⵉⵎⵥⵍⴰⵢ, ⴷ ⵖⵓⵔ ⵓⴳⵔⴰⵡ ⵏ ⵜⵡⵓⵔⵉ ⵓⵙⵍⵉⴳ, ⵉⵙⵙⴽⵔ ⵓⵙⵇⵇⵉⵎ ⵢⴰⵜ ⵜⵙⵟⵕⴰⵜⵉⵊⵉⵜ ⵜⴰⵎⴰⵢⵏⵓⵜ 
2023-20275, ⴰⴼⴰⴷ ⴰⴷ ⵜⵜ ⵉⴳ ⴷ ⵢⴰⵏ ⵓⵙⴰⵜⵉ ⴰⵎⴰⵏⵉⵔ ⵏ ⵜⵡⵓⵔⵉ ⵏ ⵉⴳⵔⴰⵡⵏ ⴷ ⵜⵓⵚⴽⵉⵡⵉⵏ ⵏⵏⵙ, ⵢⴰⵖⵓⵍ ⵉⴳⴰ ⴰⵖⴰⵡⴰⵙ 
ⵏ ⵜⵡⵓⵔⵉ 2024-20276.

ⴳ ⵓⵙⵎⵀⵍ ⵏ ⵜⵙⵟⵕⴰⵜⵉⵊⵉⵜ ⴰⴷ ⵜⴰⵎⴰⵢⵏⵓⵜ ⴷ ⵓⵢⵏⵏⴰ ⵜⵜ ⵉⵙⵙⴰⵜⵉⵏ ⵏ ⵉⵎⵏⵣⴰⵢⵏ ⴷ ⵜⵣⵡⴰⵔⵏⵉⵏ ⵏ ⵜⵡⵓⵔⵉ, ⴷ ⴰⵡⴷ ⵉⵖⴰⵡⴰⵙⵏ 
ⵏ ⵜⵡⵓⵔⵉ ⵏ ⵓⵙⵇⵇⵉⵎ ; ⵙⵙⴽⵔⵏⵜ ⵜⵙⵇⵇⵉⵎⴰ ⵜⵉⵙⵓⵍⴰⵏⵉⵏ ⵉⵥⵍⵉⵏ ⵢⴰⵏ ⵓⵖⴰⵡⴰⵙ ⵏ ⵜⵡⵓⵔⵉ ⴷⵉⴳⵙ 13 ⵏ ⵓⵙⵏⵜⵉ, ⴳ ⵓⵡⵜⵜⴰⵙ 
ⵏ ⵜⵓⴽⴽⵉ ⵏ ⵢⴰⵏ ⵡⴰⵙⵙⴰⵙ ⴰⵎⴰⵢⵏⵓ ⵉ ⵓⵙⵏⴰⵎ ⵉⵣⵣⵉⴳⵉⵣⵏ ⴳ ⵓⵎⵏⵉⴷ ⵏ ⵜⵎⴷⵔⴰⵡⵜ ⴳ ⵜⵓⵚⴽⴰ ⵏ « ⵜⵉⵏⵎⵍ ⵜⴰⵎⴰⵢⵏⵓⵜ ».

ⵔⵏⵓ ⵉ ⵓⵢⴰⴷ, ⵉⵙⵙⵉⵖⵥⵉⵏ ⵓⴳⵔⴰⵡ ⴰⵎⴰⵜⴰⵢ ⴳ ⵜⵙⵓⵜⵍⵜ ⵏⵏⵙ ⵜⵉⵙⵙ ⴽⵔⴰⴹⵜ, ⵉⵜⵜⵓⵙⵏⵎⴰⵍⴰⵏ ⴰⵙⵙ ⵏ 19 ⴷⵓⵊⴰⵎⴱⵉⵔ 
2023, ⴰⵙⴽⴰⵔ ⵏ ⵓⴳⵔⴰⵡ ⵏ ⵜⵡⵓⵔⵉ ⵉⵣⴷⵉⵏ ⵙ ⵓⵙⵎⴰⵔ ⵏ ⵜⵏⵜⴰⵎⵜ ⵅⴼ « ⵜⵉⵏⵎⵍ ⵜⴰⵎⴰⵢⵏⵓⵜ » ; ⴳ ⵓⵡⵜⵜⴰⵙ ⵏ 
ⵓⵙⵙⵖⴱⵓ ⵏ ⵓⵙⵡⵉⵏⴳⵎ ⴳ ⵜⵎⵙⴰⵔ ⵜⵉⵅⴰⵜⴰⵔⵉⵏ ⵏⵏⴰ ⵉⵖⵉⵢⵏ ⴰⴷ ⵢⴰⵡⵉ ⵜⵉⵡⵓⵔⵉⵡⵉⵏ ⵖⵔ ⵢⴰⵜ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ 
ⵏ ⵓⵙⵏⴰⵎ 2030-2015, ⵙ ⵜⴰⵏⵏⴰⵢⵜ ⵉⵚⴽⴰⵏ ⵅⴼ ⵜⵓⵎⴰⵢⵉⵏ ⵜⵉⴷⵙⵍⴰⵏⵉⵏ ⴷⵉⴳⵙⵏⵜ : ⴰⵍⵎⵎⵓⴷ ⴷ ⵢⵉⵙⴽⵉⵍ ⵏ ⵉⵣⵎⴰⵣ ⴷ 
ⵜⵉⵏⵏⵓⴱⴹⴰ, ⴷ ⵓⵣⵓⵔⵜ ⴰⴱⵉⴷⴰⵖⵓⵊⵉ ⴷ ⵓⵔⵣⵣⵓ ⴰⵎⴰⵙⵙⴰⵏ… ⴰⵜⴳ.

ⴳ ⵓⵡⵜⵜⴰⵙ ⵏ ⵓⵙⴽⴰⵔ ⵏ ⵉⵙⵏⵜⵉⵢⵏ ⵉⵜⵜⵓⵢⴰⵔⴰⵏ ⴳ ⵓⵖⴰⵡⴰⵙ ⵏ ⵜⵡⵓⵔⵉ ⵏ ⵜⵙⵇⵇⵉⵎⴰ ⵜⵉⵙⵓⵍⴰⵏⵉⵏ ⵜⵉⵎⵥⵍⵉⵢⵉⵏ, ⵔⵏⴰⵏⵜ 
ⵜⵎⴳⴳⵓⵔⴰ ⵢⴰⴷ ⴳ ⵜⵡⵓⵔⵉ ⵏⵏⵙⵏⵜ ⵙ ⵓⴱⵔⵉⴷ ⵏ ⵓⵙⵎⴰⵔ ⵏ ⵜⵏⵜⴰⵎⵉⵏ ⵜⵉⵙⴰⵜⴰⵢⵉⵏ ⴷ ⵓⵙⵏⵎⴰⵍⴰ ⵏ ⵜⵡⵓⵔⵉⵡⵉⵏ ⵜⵉⴳⵓⵏⵙⴰⵏⵉⵏ 
ⴷ ⵜⵉⵏ ⴱⵕⵕⴰ, ⵏⵖⵉⵢ ⴰⴷ ⵏⴱⴷⵔ ⴽⵔⴰ ⴷⵉⴳⵙⵏⵜ : ⵜⵉⵖⵓⵔⵉⵡⵉⵏ ⵏ ⵜⵏⵜⴰⵎⵉⵏ, ⵉⴳⵔⴰⵡⵏ ⵏ ⵓⵎⵛⴰⵡⴰⵕ ⴷ ⵜⵎⵢⴰⵖⵜ, ⴰⵔⵣⵣⵓ 
ⵏ ⵓⵙⴰⵢⵙ, ⵓⵙⵙⴰⵏ ⵏ ⵜⵖⵓⵔⵉⵡⵉⵏ ⴷ ⵜⵉⵏⴰⵡⵉⵏ, ⵜⵉⵙⴰⵡⵔⵉⵏ, ⵉⵡⵙ ⵙ ⵉⵎⵓⵣⴰⵢ ⵉⵎⴰⵙⵙⴰⵏⵏ ⴰⴳⵓⵏⵙ ⵏ ⵓⵙⵇⵇⵉⵎ ⴷ ⴱⵕⵕⴰ 
ⵏⵏⵙ… ⴰⵜⴳ.

ⴱⴹⴰⵏ ⵉⵙⵏⵜⴰⵢ ⵏⵏⴰ ⴳ ⴱⴷⴰⵏⵜ ⵜⵙⵇⵇⵉⵎⴰ ⵜⵉⵙⵓⵍⴰⵏⵉⵏ ⵜⵉⵎⵥⵍⴰⵢ ⵜⵉⵡⵓⵔⵉⵡⵉⵏ ⵅⴼ ⵡⵓⵏⵓⵖ ⴰⴷ :

5 ⵉⵜⵜⵓⵙⵖⵣⵏ ⴼⵍⵍⴰⵙ ⵙⴳ ⵖⵓⵔ ⵓⴳⵔⴰⵡ ⴰⵎⴰⵜⴰⵢ ⴳ ⵜⵙⵓⵜⵍⵜ ⵏ ⵢⵓⵍⵢⵓⵣ 2023.

6 ⵉⵜⵜⵓⵙⵖⵣⵏ ⴼⵍⵍⴰⵙ ⵙⴳ ⵖⵓⵔ ⵓⴳⵔⴰⵡ ⴰⵎⴰⵜⴰⵢ ⴳ ⵜⵙⵓⵜⵍⵜ ⵏ ⴷⵓⵊⴰⵎⴱⵉⵔ 2023.

ⵉⵙⵏⵜⴰⵢ ⵉⵣⴷⵉⵏ ⵙ ⵓⵙⴳⵎⵉ ⴰⵎⴰⵜⴰⵢ :

ⴳⴰⵏ ⵙⵉⵏ ⵉⵙⵏⵜⴰⵢ ⵅⴼ ⵜⵓⴳⴳⴰ ⵜⵙⵇⵇⵉⵎⵜ ⵜⴰⵙⵓⵍⴰⵏⵜ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴰⵎⴰⵜⴰⵢ ⴷ ⵡⴰⴷⴰⴼ, ⵏⵉⵜⵏⵉ :

1.	 «ⴰⵙⵏⵓⵃⵢⵓ ⵓⵎⵏⵉⴳ ⴳ ⵓⵙⴳⵎⵉ ⴳ ⵜⵎⵏⴰⴹⵉⵏ ⵜⵉⴼⴰⵔⴰⵏⵉⵏ ⴷ ⵜⵉⵏⵏⴰ ⵉⵔⵡⴰⵙⵏ ⵜⵉⵎⴷⵉⵏⵉⵏ ⴷ 
ⵜⵎⵏⴰⴹⵉⵏ ⴳ ⵉⵍⵍⴰ ⵡⴰⵙⴰⵔ»;

2.	 «ⴰⵣⵔⴼ ⵏ ⵡⴰⴷⴰⴼ ⵖⵔ ⵓⵙⵍⵎⴷ ⴷ ⵓⵙⵎⴰⴷ ⵏ ⵓⵙⵍⵎⴷ ⵓⵛⵛⵉⵍ».

ⵉⵙⵏⵜⴰⵢ ⵉⵣⴷⵉⵏ ⵙ ⵜⵉⵏⵏⵓⴱⴹⴰ ⵏ ⵓⵏⴳⵔⴰⵡ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ:

ⵉⵙⵏⵜⴰⵢ ⴰⴷ ⵜⵙⵡⵓⵔⵉ ⵖⵉⴼⵙⵏ ⵜⵙⵇⵇⵉⵎⵜ ⵜⴰⵙⵓⵍⴰⵏⵜ ⵏ ⵜⵉⵏⵏⵓⴱⴹⴰ ⵏ ⵓⵏⴳⵔⴰⵡ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ, ⴳⴰⵏ:

1.	 “ⵜⵓⵚⴽⴰ ⵏ ⵜⵉⵏⵎⵍ ⵜⴰⵎⴰⵢⵏⵓⵜ ⴳ ⵓⵣⴳⵏ ⵏ ⵓⴱⵔⵉⴷ: ⵜⴰⵏⴰⴹⵜ ⵜⴰⵏⴽⵍⵉⵜ ⴷ ⵉⵙⵖⵍⴰⴼ”;

2.	 “ⴰⵙⴰⵜⵉ ⴰⵙⴰⵖⵓⵍ ⵏ ⵜⵕⵡⵉ”.

ⵉⵙⵏⵜⴰⵢ ⵉⵣⴷⵉⵏ ⵙ ⵓⵣⵓⵔⵜ ⴰⴱⵉⴷⴰⵖⵓⵊⵉ:

ⵓⴳⴳⴰⵏⵜ ⵖⵉⴼⵙ ⵜⵙⵇⵇⵉⵎⵉⵏ ⴰⴷ: ⵜⴰⵙⵇⵇⵉⵎⵜ ⵜⴰⵙⵓⵍⴰⵏⵜ ⵏ ⵉⵖⴰⵡⴰⵙⵏ ⴷ ⵜⵖⴰⵔⴰⵙⵉⵏ ⴷ ⵉⵎⴰⵙⵙⵏ 
ⵉⵙⵍⵎⴰⴷⵏ; ⵜⴰⵙⵇⵇⵉⵎⵜ ⵜⴰⵙⵓⵍⴰⵏⵜ ⵏ ⵜⴰⵣⵣⵓⵍⵉⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵙⵡⵓⴷⴷⵓ; 
ⵜⴰⵙⵇⵇⵉⵎⵜ ⵜⴰⵙⵓⵍⴰⵏⵜ ⵏ ⵜⵏⴰⴼⵓⵜⵉⵏ ⵜⵉⵏⴰⵎⵓⵏⵉⵏ ⴷ ⵜⴷⵍⵙⴰⵏⵉⵏ ⴷ ⵓⵏⵏⵓⵕⵥⵎ ⵏ ⵜⵎⵔⵙⴰⵍ ⵏ 
ⵓⵙⴳⵎⵉ ⴷ ⵓⵙⵎⵓⵜⵜⴳ ⵅⴼ ⵜⵡⵏⵏⴰⴹⵜ ⵏⵏⵙⵏⵜ; ⵜⵉⵙⵇⵇⵉⵎⵉⵏ ⴰⴷ ⵓⴳⴳⴰⵏⵜ ⵅⴼ ⵜⵡⵓⵔⵉ ⴳ ⵢⴰⵏ ⵓⵙⵏⵜⵉ ⵏⵖ ⵙⵉⵏ, ⵉⵍⵍⴰ 
ⴳ ⵓⵖⴰⵡⴰⵙ ⵏ ⵜⵡⵓⵔⵉ ⵏⵏⵙⵏⵜ, ⵉⵙⵏⵜⴰⵢ ⴰⴷ ⴳⴰⵏ ⵙⴹⵉⵙ:

1.	 «ⵜⵓⵚⴽⴰ ⵏ ⴽⵉⴳⴰⵏ ⵏ ⵉⵔⵎⵎⵓⵙⵏ ⴷ ⵜⵖⴰⵔⴰⵙⵉⵏ ⵉ ⵓⵎⵢⴰⵖ ⵉⵎⴰⵍ ⴷ ⵓⵙⵏⵜⵉ ⴰⵙⴰⵜⵉ ⴰⵙⴰⵖⵓⵍ ⵏ 
ⵜⵖⴰⵔⴰⵙⵉⵏ»;

2.	 «ⵜⵉⵣⵣⵓⵍⵉⵏ ⴳ ⵓⵏⴳⵔⴰⵡ ⴰⵏⴰⵎⵓⵔ ⵏ ⵓⵙⴳⵎⵉ ⴷ ⵓⵙⵎⵓⵜⵜ»;

3.	 «ⴰⵙⴷⵓⵙ ⵏ ⵜⵡⵓⵔⵉ ⵜⴰⴷⵍⵙⴰⵏⵜ ⵏ ⵜⵉⵏⵎⵍ ⵜⴰⵎⵖⵔⴰⴱⵉⵢⵜ»;

4.	 «ⴰⵏⵏⵓⵕⵥⵎ ⵏ ⵜⵎⵔⵙⴰⵍ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⵅⴼ ⵜⵡⵏⵏⴰⴹⵜ ⵏⵏⵙⵏⵜ»;

5.	 «ⴰⵙⴷⵓⵙ ⵏ ⵜⵉⵏⵏⵓⵣⵖⴰ ⵏ ⵜⵉⵏⵎⵍ ⵜⴰⵎⵖⵔⴰⴱⵉⵢⵜ»;

6.	 «ⴰⵣⵔⴼ ⴳ ⵓⵙⵍⵎⴷ ⴷ ⵓⴼⵔⴰⴳ ⵅⴼ ⵜⴰⵙⵓⵍⵜ ⵜⴰⴱⵉⴷⴰⵖⵓⵊⵉⵜ ⴷ ⵅⴼ ⵜⵕⵡⵉ ⵏ ⵜⵓⵍⵎⵉⴷⵉⵏ 
ⴳ ⵓⵎⵏⴰⴹ ⵏ ⵜⴰⵙⵙⴰⵙⵉⵏ».

ⵉⵙⵏⵜⴰⵢ ⵉⵣⴷⵉⵏ ⵙ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ:

ⴷⵉⴳⵙ ⴽⵕⴰⴹ ⵉⵙⵏⵜⴰⵢ, ⵜⵙⵡⵓⵔⵉ ⴼⵍⵍⴰⵙⵏⵜ ⵜⵙⵙⵇⵇⵉⵎⵜ ⵜⴰⵙⵓⵍⴰⵏⵜ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵜⵉⵇⵏⵉ ⴷ 
ⵓⵙⵍⵍⵡⵓ, ⵉⵙⵏⵜⴰⵢ ⴰⴷ ⴳⴰⵏ:

1.	 «ⴰⵥⵟⵟⴰ ⴷ ⵓⵙⵏⵎⴰⵍⴰ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ »;

2.	 «ⴰⵙⵥⵕⴼ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵉⵎⴰⵙⵙⵏ ⵏⵏⵙ»;

3.	 «ⴰⵔⵣⵣⵓ ⴰⵎⴰⵙⵙⴰⵏ ⴷ ⵜⵉⴳⵎⵉ ⵜⴰⴷⴰⵎⵙⴰⵏⵜ ⴷ ⵜⵏⴰⵎⵓⵏⵜ».

ⴳ ⵓⵢⵏⵏⴰ ⵉⵣⴷⵉⵏ ⴷ ⵜⵙⵎⵉⴳⵍⵜ ⵏ ⵓⵙⵓⵜⴳ,

ⵉⵙⵙⴽⵔ ⵓⴳⵔⴰⵡ ⴰⵏⴰⵎⵓⵔ ⵏ ⵓⵙⵓⵜⴳ ⵖⵓⵔ ⵓⵙⵇⵇⵉⵎ ⵉⵙⵓⵜⴳⵏ ⵓⵎⴰⵏ ⴰⵢⴰⴷ :

ⴰⵎⵣⵡⴰⵔⵓ : ⴰⵙⵓⵜⴳ ⵉⵜⵜⵓⵙⴽⵔⵏ ⴰⵙⴳⴳⵯⴰⵙ ⵏ 2023 ⵅⴼ ⵜⴽⵕⴹⵉ ⴳ ⵡⴰⵎⵎⴰⵙ ⴰⵏⵎⵍⴰⵏ, ⵜⵉⵡⴹ ⵜⴰⵏⴰⴹ ⵖⵔ ⵉⵙ ⵜⵙⵓⵍ 
ⵜⴽⵕⴹⵉ ⵜⵍⵍⴰ ⴳ ⵡⴰⵎⵎⴰⵙ ⴰⵏⵎⵍⴰⵏ ⵎⵇⵇⴰⵔ ⵉⵜⵜⵓⵙⴳⴷⵍ ⵓⵢⴰⴷ ⵙ ⵡⵓⴷⵎ ⵓⵏⵚⵉⴱ, ⴷ ⵉⵙ ⵜⴰⵡⵏⵏⴰⴹⵜ ⵏ ⵜⵎⵔⵙⵍⵜ ⵏ 
ⵓⵙⵍⵎⴷ ⴷⴰ ⵉⵕⵥⵥⴰ ⴽⵓ ⵜⵜⵔⵏⵓⵏ ⵉⵏⵍⵎⴰⴷⵏ ⴳ ⵜⵙⵓⴽⵉⵏ ⵏ ⵓⵙⵍⵎⴷ, ⵙ ⵉⵎⵥⵍⵉ ⴰⴳⵓⵏⵙ ⵏ ⵜⵎⵔⵙⴰⵍ ⵜⵉⴳⴷⵓⴷⴰⵏⵉⵏ ⵉⵍⵍⴰⵏ ⴳ 
ⵜⵎⴷⵉⵏⵉⵏ, ⵙ ⵡⵓⴷⵎ ⵉⵥⵍⵉⵏ ⴳⵔ ⵉⵏⵍⵎⴰⴷⵏ ⵏ ⵜⴰⵙⵓⴽⵜ ⵜⴰⵙⵉⵏⴰⵏⵜ.

ⵏⵖⵉⵢ ⴰⴷ ⵏⵙⵙⵉⵔⵡ ⵜⵉⵢⴰⴼⵓⵜⵉⵏ ⵏ ⵜⴰⵏⴰⴹⵜ ⴰⴷ ⴳ ⵓⵙⵎⵏⵉⴷ ⵏ ⵢⵉⵡⵙ ⴰⵎⴰⵙⵙⴰⵏ ⵉ ⵓⵙⵔⵓⵙ ⵏ ⵜⵙⵟⵕⴰⵜⵉⵊⵉⵏ ⵉⵖⵉⵢⵏ ⴰⴷ 
ⵉⵏⵏⴰⵍ ⵜⵉⴽⵕⴹⵉ, ⴷ ⵢⵉⵡⵙ ⵏ ⵜⵎⵔⵙⴰⵍ ⵜⵉⵙⵍⵎⴰⴷⵉⵏ ⴳ ⵓⵙⵖⵓⴷⴰ ⵏ ⵉⵖⴰⵡⴰⵙⵏ ⵏ ⵜⵡⵓⵔⵉ ⴷ ⵓⵙⴷⵓⵙ ⵏ ⵜⴼⵔⴽⴰ ⴳⵔ ⵉⵙⴰⵜⵉⵏ 
ⵉⵙⴳⵎⴰⵏⵏ, ⵉⴷ ⴱⴰⴱⴰ ⴷ ⵉⴷ ⵉⵎⵎⴰ ⵅⴼ ⵜⵅⵉⵜⵔⵜ ⵏ ⵓⵙⵙⵓⵊⴷ ⵏ ⵢⴰⵜ ⵜⵡⵏⵏⴰⴹⵜ ⵜⴰⵙⵍⵎⴰⴷⵜ ⴳ ⵉⵍⵍⴰ ⵍⴰⵎⴰⵏ ⴰⵔ ⵜⵜⴰⵡⵙ ⵉ 
ⵉⵏⵍⵎⴰⴷⵏ.

ⵡⵉⵙⵙ ⵙⵉⵏ, ⵉⵙⵓⵜⴳⵏ ⵉⵏⵏⵓⵕⵥⵎⵏ ⴰⵙⴳⴳⵯⴰⵙ ⵏ 2023 ⵏⵏⴰ ⵔⴰⴷ ⵉⵜⵜⵓⴽⵎⵎⵍ ⴰⵙⴳⴳⵯⴰⵙ ⵏ 2024 ; ⴷⵉⴳⵙ : 1) ⴰⵏⴰⵡ 
ⴰⵏⴰⵎⵓⵏ ⴳ ⵓⵙⴳⵎⵉ ⴷ ⵓⵙⵎⵓⵜⵜⴳ. ⵢⵓⵎⴰ : ⵢⴰⵏ- ⵜⴰⵏⴰⴹⵜ ⵜⴰⵙⴳⵓⵎⴰⵏⵜ ⵅⴼ ⵡⴰⵏⴰⵡ ⴰⵏⴰⵎⵓⵏ ⴷ ⵓⵙⴳⵎⵉ, ⴰⵡⵜⵜⴰⵙ ⵏⵏⵙ ⵉⴳⴰ 
: ⵜⴰⵎⴷⵔⴰⵡⵜ ⴳ ⵓⵙⵙⵖⴱⵓ ⵏ ⵜⵓⵙⵙⵏⴰ ⵏ ⵜⵉⵍⴰⵡⵜ ⵏ ⵓⵙⴽⵉⵍ ⴳⵔ ⵡⴰⵏⴰⵡⵏ ⴰⴳⵓⵏⵙ ⵏ ⵓⵏⴳⵔⴰⵡ ⵙ ⵜⵓⵎⴰⵢⵉⵏ ⵏⵏⵙ ⴰⴽⴽⵯ ; ⴰⵙⵎⵏⵉⴷ 
ⵏ ⵓⵙⵡⵉⵏⴳⵎ ⴷ ⵜⵡⵓⵔⵉ ⵖⵔ ⵜⵎⵢⴰⴷⴰⵙⵜ ⵜⴰⵎⴰⵜⴰⵢⵜ ⵉⵙⵓⵔⵙⵏ ⴰⵙⴽⵉⵍ ⴳⵔ ⵡⴰⵏⴰⵡⵏ ⴳ ⵜⵓⵥⵥⵓⵎⵜ ⵏ ⵓⵡⵜⵜⴰⵙ ⴰⵙⴳⵎⴰⵏ. 
ⵙⵉⵏ : ⵍⴰⵟⵍⴰⵙ ⴰⴼⵔⴽⴰⵏ ⴰⵎⵓⵔⴰⵏ ⵅⴼ ⵡⴰⵏⴰⵡ ⴷ ⵓⵙⴳⵎⵉ, ⴰⵡⵜⵜⴰⵙ ⵏⵏⵙ : ⴰⵙⴼⵙⵔ ⵏ ⵉⵎⵣⴰⵔⴰⵢⵏ ⴳⵔ ⵡⴰⵏⴰⵡⵏ ⴳ ⵢⵉⴳⵔ ⵏ 
ⵓⵙⴳⵎⵉ ⵙ ⵡⵓⵏⵓⵖⵏ ⴷ ⵜⴽⴰⵕⴹⵉⵡⵉⵏ, ⴷ ⵓⵙⵙⴼⵙⵉ ⵏ ⵓⵣⵣⵉⴳⵣ ⵏ ⵉⵎⵣⴰⵔⴰⵢⵏ ⴰⴷ ⵙⴳ ⵜⵙⵓⵜⵍⵜ ⵖⵔ ⵜⴰⵢⴹ ⵙ ⵜⵖⴰⵔⴰⵙⵜ ⵏ 
ⵡⵓⵏⵓⵖⵏ ⵉⵏⵎⵏⴰⴹⵏ ⵏ ⵜⵎⵏⵛⴽⵜ ⵏ ⵡⴰⴷⴰⴼ ⵖⵔ ⵜⵉⵏⵎⴰⵍ. ⴽⵕⴰⴹ :ⵍⴰⵟⵍⴰⵙ ⴰⴼⵔⴽⴰⵏ ⴰⵎⵓⵔⴰⵏ ⵅⴼ ⵜⵓⵚⴽⵉⵡⵉⵏ, ⴰⵡⵜⵜⴰⵙ ⵏⵏⵙ ⵉⴳⴰ 



ⵜⴰⴳⴹⵡⵉⵜ  ⵜⴰⵎⵙⵏⵉⵢⵜ

ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵅⴼ ⵜⵎⴰⵖⵓⵏⵜ ⴷ ⵉⵎⵏⵉⴷⵏ ⵏ ⵜⵡⵓⵔⵉ ⵏ ⵓⵙⵇⵇⵉⵎ 2023 11

: ⵜⵓⵙⵏⴰ ⵏ ⵡⴰⴷⴷⴰⴷ ⴰⵎⵉⵔⴰⵏ ⵏ ⵓⵙⵡⵉⵔ ⵏ ⵜⵓⵚⴽⵉⵡⵜ ⴳ ⵓⵙⵍⵎⴷ ⴰⵏⵎⵍⴰⵏ, ⵙ ⵉⵎⵥⵍⵉ ⴷⴼⴼⵉⵔ « ⴰⵏⴷⵓⴷⴷⵉ ⵏ ⵍⵃⵓⵣ », ⴷ 
ⵓⵙⵎⵏⵉⴷ ⵏ ⵜⴽⴰⵕⴹⵉⵡⵉⵏ ⴷ ⵡⵓⵏⵓⵖⵏ ⵉⵊⵖⵔⴰⴼⵉⵢⵏ ⵏ ⵓⵎⵣⴰⵔⴰⵢ ⵉⵍⵍⴰ ⴳ ⵓⵙⵡⵉⵔ ⵏ ⵜⵓⵚⴽⵉⵡⵉⵏ ⵜⵉⴷⵙⵍⴰⵏⵉⵏ. 2) ⴰⵙⵡⴰⵍⴰ 
ⴳ ⵓⵏⴳⵔⴰⵡ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ, ⵙⴳ ⵉⵡⵜⵜⴰⵙⵏ ⵏⵏⵙ : - ⴰⵙⵎⵏⵉⴷ ⵏ ⵓⵙⴰⵜⵉ ⴰⵔⵎⵎⵓⵙ ⴷ ⵓⵙⴼⵙⴰⵢ ⵏ ⵓⵙⵡⴰⵍⴰ 
ⴰⵏⵎⵍⴰⵏ ⴷ ⵓⵙⵎⵓⵜⵜⴳ ⴷⴷⴰⵡ ⵜⵉⴼⴰⵡⵜ ⵏ ⵢⵉⵔⵎⵏ ⵉⴳⵔⴰⵖⵍⴰⵏⵏ ; - ⴰⵙⵖⵓⴷⴰ ⵏ ⵜⵎⵢⴰⴷⴰⵙⵜ ⵉⵕⵡⴰⵏ ⵏ ⵓⵙⵓⵜⴳ ; - ⴰⵙⵓⵜⴳ ⵏ 
ⵓⵏⴳⵔⴰⵡ ⵏ ⵓⵙⵡⴰⵍⴰ ; - ⴰⵙⵎⵓⵙⵙ ⵏ ⵓⵙⴰⵜⵉ ⴰⵙⴰⵖⵓⵍ ⴰⵍⵓⴳⵏⴰⵏ ⵏ ⵓⵙⵡⴰⵍⴰ ⵉ ⵓⵙⵡⵓⵜⵜⵓ ⵏ ⵓⵎⵙⴽⵛⴰⵎ ⵉⵖⵉⵢⵏ ⴰⴷ ⵢⵉⵍⵉ ; - 
ⴰⵙⵓⵎⵔ ⵏ ⵜⵖⴰⵔⴰⵙⵉⵏ ⵏ ⵓⵙⵡⵉⵏⴳⵎ ⵏ ⵓⵙⴷⵓⵙ ⵏ ⵓⵙⵏⴰⵎ ⵉⵣⵣⵉⴳⵉⵣⵏ ⴷⵖⵉ.

ⵡⵉⵙⵙ ⴽⵕⴰⴹ, ⵉⵙⵓⵜⴳⵏ ⵎⵉ ⴳⴳⵓⵜⵏ ⵉⵙⴳⴳⵯⴰⵙⵏ, ⵜⴱⴷⴰ ⵜⵡⵓⵔⵉ ⴷⵉⴳⵙⵏ, ⵓⵎⴰⵏ : 1) ⴰⵖⴰⵡⴰⵙ ⴰⵏⴰⵎⵓⵔ ⵏ ⵓⵙⵓⵜⴳ ⵏ 
ⵉⵎⵄⵉⵏⵏ ⵏ ⵉⵏⵍⵎⴰⴷⵏ ⴳ ⵜⵙⵏⵖⵍⵜ ⵏⵏⵙ ⵜⵉⵙⵙ ⴽⵓⵥⵜ (2008, 2016, 2019, 2025). ⵢⵓⴳⴳⴰ ⴼⵍⵍⴰⵙ ⵓⴳⵔⴰⵡ 
ⵙ ⵡⵓⴷⵎ ⴰⵙⵓⵜⵍⴰⵏ ⵙⴳ 2008, ⴰⵡⵜⵜⴰⵙ ⵏⵏⵙ ⵉⴳⴰ : ⴰⵙⵉⵜⴳ ⵏ ⵜⵡⵓⵔⵉ ⵏ ⵉⵍⵎⴰⴷⵏ ⵉⵎⵖⵔⴰⴱⵉⵢⵏ ⴳ ⵓⵢⵏⵏⴰ ⵉⵣⴷⵉⵏ ⴷ 
ⵉⴼⵓⴽⵙⵏ, ⴷ ⵜⵎⵓⵙⵏⵉⵡⵉⵏ, ⴷ ⵜⵣⵎⵎⴰⵔ ⵏ ⵓⵙⵖⵓⴷⴰ ⵏ ⵉⵎⵄⵉⵏⵏ ⴷ ⵜⵓⵍⵎⵉⴷⵉⵏ. ⵜⵓⵎⴰ ⵜⵙⵏⵖⵍⵜ ⵏ ⵓⵙⴳⴳⵯⴰⵙ 2025 ⵉⵏⵍⵎⴰⴷⵏ 
ⵏ ⵓⵙⴳⴳⵯⴰⵙ ⵡⵉⵙⵙ ⵙⴹⵉⵙ ⴷ ⵓⵙⴳⴳⵯⴰⵙ ⵡⵉⵙⵙ ⴽⵕⴰⴹ ⴳ ⵓⵙⵍⵎⴷ ⴰⵙⵉⵏⴰⵏ, ⵉ ⵓⵙⵉⵜⴳ ⵏ ⵜⵣⵎⵎⴰⵔ ⵏⵏⵙⵏ ⴳ ⵜⵓⵜⵍⴰⵢⵉⵏ 
(ⵜⴰⵄⵕⴰⴱⵜ ⴷ ⵜⴼⵕⴰⵏⵙⵉⵙⵜ) ⴷ ⴰⵡⴷ ⵜⵓⵙⵏⴰⴽⵜ ⴷ ⵜⵎⴰⵙⵙⴰⵏⵉⵏ ; 2) ⵜⴰⵖⵓⵔⵉ « ⵟⴰⵍⵉⵙ » ⵏ ⵓⵙⵍⵎⴷ ⴷ ⵓⵍⵎⴰⴷ ⵏ 
ⵓⵙⴳⴳⵯⴰⵙ 2024, ⵢⵓⵎⴰ ⴰⵙⵍⵎⴷ ⴰⵎⵏⵣⵓ ⴷ ⵓⵎⵣⵡⴰⵔⵓ ⴷ ⵓⵙⵉⵏⴰⵏ ⴷ ⵓⵙⵎⵓⵜⵜⴳ. ⵢⵓⴷⴼ ⴷⵉⴳⵙ ⵍⵎⵖⵔⵉⴱ ⵙⴳ 
ⵓⵙⴳⴳⵯⴰⵙ ⵏ 2021, ⵉⵍⵍⴰ ⵅⴼ ⵙⵎⵎⵓⵙ ⵏ ⵉⵙⴳⴳⵯⴰⵙⵏ. ⵜⴰⵖⵓⵔⵉ ⵢⴰⴷ ⵔⴰⴷ ⴷ ⵜⴰⵡⵉ ⵜⵉⵎⵓⵙⵏⵉⵡⵉⵏ ⵅⴼ ⵜⵡⵓⵔⵉⵡⵉⵏ ⵏ 
ⵓⵙⵍⵎⴷ ⵉⵚⴽⴰⵏ ⵅⴼ ⵓⵔⵣⵣⵓ ⴳ ⵓⵙⵡⵉⵔ ⴰⴳⵔⴰⵖⵍⴰⵏ, ⵉⴳⴰ ⴰⵙⴰⵖⵓⵍ ⵉ ⵜⵎⵓⵙⵏⵉⵡⵉⵏ ⵅⴼ ⵜⴰⵣⵣⵓⵍⵜ ⵏ ⵓⵙⵍⵎⴷ ⵙ ⵉⵎⵏⵉⴷⵏ 
ⵏⵏⵙ ⴰⴽⴽⵯ.

ⴳ ⵓⵢⵏⵏⴰ ⵢⴰⵖⵓⵍⵏ ⴰⵙⴳⴳⵯⴰⵙ 2024, ⵜⵜⵓⵙⵖⵉⵡⵙⵏ ⵜⵥⴰ ⵏ ⵉⵙⵏⵜⴰⵢ ⵢⴰⴹⵏ, ⵏⵉⵜⵏⵉ: 1) ⴰⵙⵓⵜⴳ ⵏ ⵓⵍⵎⴰⴷ ⴰⵎⵏⵣⵓ - ⵙ 
ⵜⵎⴷⵔⴰⵡⵜ ⵏ ⵍⵓⵏⵉⵙⵉⴼ; 2) ⴰⵙⵓⵜⴳ ⵏ ⵓⵙⵏⵜⵉ “ⵜⵉⵎⵔⵙⴰⵍ ⵏ ⵜⵏⴰⵔⴰ”; 3) ⵜⴰⵏⵜⴰⵎⵜ ⵜⴰⵙⴰⵖⵓⵍⵜ ⵅⴼ ⵜⵉⵏⵏⵓⴱⴹⴰ ⵏ ⵜⵎⵔⵙⴰⵍ 
ⵜⵉⵙⵍⵎⴰⴷⵉⵏ; 4) ⴰⵙⵓⵜⴳ ⵏ ⵎⵔⴰⵡ ⵏ ⵉⵙⴳⴳⵯⴰⵙⵏ ⵏ ⵓⵣⵣⴳⵉⵔ ⵏ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵏⴰⵎ “; 5) ⴰⵙⵓⵜⴳ ⵏ ⵓⵙⵏⴰⵎ ⵏ 
ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ; 6) ⴰⵔⵣⵣⵓ ⴰⵏⴰⵎⵓⵔ ⵅⴼ ⵜⴰⵡⵊⴰ  ⴷ ⵓⵙⴳⵎⵉ (ⴰⵙⵓⵜⴳ ⵏ ⴽⵉⴳⴰⵏ ⵏ ⵉⵙⴳⴳⵯⴰⵙⵏ); 7) 
ⴰⵙⵓⵜⴳ ⵏ ⵜⵉⵕⵡⵉ ⵏ ⵜⴷⵔⵉⵎⵜ ⵏ ⵓⵏⴳⵔⴰⵡ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵙⵍⵎⴷ ⴰⵏⴰⴼⵍⵍⴰ; 8) ⴰⵙⴰⵜⵉ ⵏ ⵜⵡⵓⵔⵉ ⵉ ⵓⴹⴼⴼⵓⵕ 
ⵏ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ - ⴰⵙⵡⵉⵔ ⴰⵏⵎⵏⴰⴹ; 9) ⵜⴰⵙⵉⵍⴰ ⵏ ⵓⵙⵎⴽⵍ ⵏ ⵉⵙⴼⴽⴰ ⵖⵓⵔ ⵉⵎⵔⵣⴰ.

ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵣⴷⴰⵢ ⴷ ⵜⵎⴷⵔⴰⵡⵜ ⴷ ⵓⵎⵢⴰⵡⴰⵙ ⴰⵏⴰⵎⵓⵔ ⴷ ⵓⵎⴰⴹⵍⴰⵏ,

ⵉⵙⴳⵎⴹ ⵓⵙⵇⵇⵉⵎ ⵎⵔⴰⵡ (10) ⵏ ⵉⵎⵙⴰⵙⴰⵜⵏ ⴷ ⴽⵔⴰ ⵏ ⵜⵎⵔⵙⴰⵍ ⵜⵉⴷⵓⵙⵜⵓⵔⵉⵢⵉⵏ, ⴷ ⵢⵉⴳⵔⴰⵏ ⵢⵓⴳⴳⴰⵏ ⵅⴼ ⵓⵏⴳⵔⴰⵡ 
ⴰⵙⴳⵎⴰⵏ, ⴷ ⵜⵎⵙⴷⵓⵙⵉⵏ ⵜⵉⵎⴰⴹⵍⴰⵏⵉⵏ ⵉⵣⴷⵉⵏ ⴷ ⵢⵉⴳⵔ ⴰⴷ; ⵉⵡⵉⵏ ⴷ ⵉⵎⵙⴰⵙⴰⵜⵏ ⴰⴷ ⴳ ⵜⵓⵎⴰⵢⵉⵏ ⵏⵏⵙⵏ ⵜⴰⵢⵔⵉ 
ⵜⴰⵎⴷⵔⴰⵡⵜ ⴷ ⵢⵉⴽⵣ ⵙ ⵜⵎⵖⵔ ⵏ ⵓⵎⵢⴰⵡⴰⵙ ⴷ ⵜⵎⴷⵔⴰⵡⵜ.



ⵜⴰⴳⴹⵡⵉⵜ  ⵜⴰⵎⵙⵏⵉⵢⵜ

ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵅⴼ ⵜⵎⴰⵖⵓⵏⵜ ⴷ ⵉⵎⵏⵉⴷⵏ ⵏ ⵜⵡⵓⵔⵉ ⵏ ⵓⵙⵇⵇⵉⵎ 202312

ⴳ ⵓⴱⵔⵉⴷ ⵏ ⵓⵙⵎⵀⵍ ⵏ ⵜⵓⵎⴰⵢⵜ ⵏ ⵉⵎⵙⴰⵙⴰⵜⵏ ⴰⴷ ⵉⵙⴰⵜⵉⵢⵏ ⵏ ⵜⵎⴷⵔⴰⵡⵜ ⴷ ⵓⵎⵢⴰⵡⴰⵙ ⵏⵏⴰ ⵉⵙⴳⵎⴹ ⵓⵙⵇⵇⵉⵎ ⴷ ⵢⵉⴳⵔⴰⵏ 
ⵉⵣⴷⵉⵏ ⴷ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵜⴷⵍⵙⴰ, ⴰⵙⵙ ⵏ 12 ⵢⵓⵍⵢⵓⵣ 2023, ⵉⵜⵜⵓⵙⴽⵔ ⵓⵙⵎⵀⵍ 
ⵏ ⵜⵙⵇⵇⵉⵎⵜ ⵏ ⵓⵙⵡⴰⵍⴰ ⴷ ⵓⵣⴷⴰⵢ ⴷ ⵓⴹⴼⴼⵓⵕ7, ⵙ ⵓⵢⵏⵏⴰ ⵉⵍⵍⴰⵏ ⴳ ⵜⵓⵎⴰⵢⵜ ⵏ ⵓⵎⵙⴰⵙⴰ. ⵜⵙⵙⴽⵔ ⵜⵙⵇⵇⵉⵎⵜ ⴰⴷ 
ⴰⵎⵙⴳⵔⴰⵡ ⵏⵏⵙ ⴰⵎⵣⵡⴰⵔⵓ ⴰⵙⵙ ⵏ 06 ⴽⵜⵓⴱⵕ 2023, ⴳ ⵓⵙⵖⵉⵎ ⵏ ⵓⵙⵇⵇⵉⵎ. ⵜⵙⵙⵏⵜⵉ ⵜⵉⵡⵓⵔⵉⵡⵉⵏ ⵏⵏⵙ ⵉⵣⴷⵉⵏ ⴷ 
ⵡⴰⵍⵍⴰⵍⵏ ⵏ ⵓⴹⴼⴼⵓⵕ ⵏ ⵓⵙⴽⴰⵔ ⵏ ⵉⵙⵏⴰⵎⵏ, ⴷ ⵉⵍⵓⴳⵏⵏ ⵏ ⵉⵙⴼⴽⴰ ⵉⵙⵏⵎⴽⵜⴰⵢⵏ ⴷ ⵉⵖⴰⵡⴰⵙⵏ ⵏ ⵓⵙⵓⵜⴳ, ⴷ ⵜⵡⵓⵔⵉⵡⵉⵏ ⵉⵡⴰⵜⵙⵏ 
ⴰⵙⵎⵓⵙⵙ ⵏ ⵉⵎⴰⵣⵣⴰⵍⵏ, ⴷ ⵜⵓⴳⴳⴰ ⵅⴼ ⵓⵣⵣⴳⵉⵔ ⵏ ⵜⵎⵔⵉⵙⵉⵏ ⵉⵣⴷⵉⵏ ⵙ ⵙ ⵜⵓⵎⴰⵢⵜ ⵏ ⵉⵎⵙⴰⵙⴰⵜⵏ ⵉⵙⴰⵜⵉⵢⵏ, ⵜⴰⵙⴳⴰ ⵏ 
ⵡⴰⵍⵍⴰⵍⵏ ⵏ ⵓⴹⴼⴼⵓⵕ ⵏ ⵜⴰⵏⵏⴰⵢⵉⵏ ⴷ ⵜⴰⵏⴰⴹⵉⵏ ⵏⵏⴰ ⴷⴰ ⵉⵙⵙⵓⴼⵓⵖ ⵓⵙⵇⵇⵉⵎ.

ⵉⵡⵉⵏ ⴷ ⵉⵎⵙⴰⵙⴰⵜⵏ ⵏⵏⴰ ⵉⵙⵙⴽⵔ ⵓⵙⵇⵇⵉⵎ ⴷ ⵉⵎⴷⵔⴰⵡⵏ ⵉⵎⴰⴹⵍⴰⵏⵏ, ⵉⵡⵏⴰⵏ ⵏ ⵓⵙⴳⴳⵯⴰⵙ 2023, ⴰⵢⴷ : - ⴰⵙⵓⴼⵖ ⵏ 
ⵜⴰⵏⴰⴹⵜ : « ⴰⵙⵓⵜⴳ ⵏ ⵜⴽⵕⴹⵉ ⴰⵎⵎⴰⵙ ⵏ ⵜⵉⵏⵎⵍ » ⵙ ⵜⵎⴷⵔⴰⵡⵜ ⵏ ⵍⵓⵏⵉⵙⵉⴼ (ⵢⵓⵍⵢⵓⵣ 2023) ; - ⴰⵙⵏⵎⴰⵍⴰ ⵏ ⵜⵉⵏⴰⵡⵜ 
ⵜⴰⵎⴰⴹⵍⴰⵏⵜ ⴳ ⵓⵙⴳⵓⵎ ⵏ : « ⵜⵉⴽⵕⴹⵉ ⴳ ⵜⵉⵏⵎⵍ : ⵜⵓⵙⵙⵏⵉⵡⵉⵏ ⴷ ⵜⵙⵔⵜⴰⵢ ⴷ ⵜⵎⵙⴽⴰⵔ », (ⵏⵓⵡⴰⵏⴱⵉⵔ 2023).

ⵢⴰⵎⵓ ⴷⵉⵖ ⵓⵙⵇⵇⵉⵎ ⴳ ⵉⵎⵙⴳⵔⴰⵡⵏ ⴷ ⵜⵉⵏⴰⵡⵉⵏ, ⵉⵡⵙⵏⵜ ⴳ ⵓⵎⵔⴰⵔⴰ ⵏ ⵉⵙⵡⵉⵏⴳⵎⵏ ⴷ ⴱⵟⵟⵓ ⵏ ⵢⵉⵔⵉⵎⵏ ⵉⵣⴷⵉⵏ ⵙ 
ⵜⵎⵙⴰⵔ ⵖⵓⵔ ⵉⵍⵍⴰ ⵓⴽⴰⵎⴷ ⵉⵛⵛⴰⵔⵏ, ⴰⴷ ⵏⴱⴷⵔ ⴽⵔⴰ ⴷⴳⵙⵏⵜ : ⵜⵉⵏⴰⵡⵜ ⵏ ⵓⵥⵟⵟⴰ ⵓⵕⵓⴱⴱⵉ ⵏ ⵓⵙⵇⵇⵉⵎ ⵏ 
ⵓⵙⴳⵎⵉ ; ⴰⵎⵙⴳⵔⴰⵡ ⵏ ⵉⵎⴰⵡⵙⴰⵙⵏ ⵏ ⵓⵙⴳⵎⵉ ⴳ ⵜⵎⵓⵔⴰ ⴷ ⵉⵡⴰⵏⴽⵏ ⵉⴼⵕⵓⵏⴽⵓⴼⵓⵏⵉⵢⵏ ; ⵜⵉⵏⴰⵡⵜ ⵏ 
ⵓⵥⵟⵟⴰ ⴼⵉⵍⵉⴱ ⵉⵥⵍⵉⵏ ⵙ ⵓⵙⵓⵜⴳ ⴰⵙⴳⵎⴰⵏ. 

ⵢⵓⵙⵉ ⵓⵙⵇⵇⵉⵎ ⵜⴰⵖⵜⵙⵜ ⵏ ⴰⴷ ⵉⴹⴼⵓⵕ ⴰⵙⴷⵓⵙ ⵏ ⵜⵡⵓⵔⵉ ⴰⴽⴷ ⵉⴳⵔⴰⵏ ⵉⵍⵍⴰⵏ ⴳ ⵜⵙⵇⵇⵉⵎⵜ ⵏ ⵓⵙⵡⴰⵍⴰ ⴷ ⵓⵣⴷⴰⵢ ⴷ 
ⵓⴹⴼⴼⵓⵔ ⵉⵡⵏⴰⵏ ⵏ ⵓⵙⴳⴳⵯⴰⵙ 2024 ; ⵔⵏⵓ ⴰⵏⵏⵓⵕⵥⵎ ⵏⵏⵙ ⵅⴼ ⵜⵎⵔⵙⴰⵍ ⵜⵉⵎⴰⴹⵍⴰⵏⵉⵏ ⵣⵓⵏⴷ : - ⴰⵙⵏⵎⴰⵍⴰ ⵏ ⵜⵎⵙⵎⵓⵏⵜ 
ⵜⴰⵎⴰⵜⴰⵢⵜ ⵜⴰⵙⴳⵯⵙⴰⵏⵜ ⴷ ⵜⵉⵏⴰⵡⵜ ⵜⴰⵎⴰⴹⵍⴰⵏⵜ ⵏ ⵓⵥⵟⵟⴰ ⵏ ⵉⵙⵇⵇⵉⵎⴰ ⵉⵙⴳⵎⴰⵏⵏ ⵏ ⵓⵕⵓⴱⴱⴰ « ⵍⵢⵓⵏⵉⴽ », ⵎⴰⵢⵢⵓ 
2024 ; - ⵜⴰⵎⴷⵔⴰⵡⵜ ⴳ ⵜⵡⵓⵔⵉ ⵜⴰⵙⴳⵯⵙⴰⵏⵜ ⵏ ⵓⵥⵟⵟⴰ ⵏ ⵜⵎⵔⵙⴰⵍ ⵉⵥⵍⵉⵏ ⵙ ⵓⵙⵓⵜⴳ « ⴼⵉⵍⵉⴱ », ⵢⵓⵏⵢⵓ 2024 
; ⴰⵎⵙⴼⵔⴰⵡ ⴰⵙⵏⵎⴰⵍⴰⵢ ⴳ ⵓⵡⵜⵜⴰⵙ ⵏ ⵜⵍⴰⵍⵉⵜ ⵏ ⵓⵥⵟⵟⴰ ⴰⴼⵔⵉⵇ ⵏ ⵉⵙⵇⵇⵉⵎⵏ ⵉⵎⴰⵜⵜⴰⵢⵏ ⵏ ⵓⵙⴳⵎⵉ ⵉⵎⵎⵔⵡⴰⵙⵏ ; - 
ⴰⵙⵏⵎⴰⵍⴰ ⵏ ⵓⵎⵙⴳⵔⴰⵡ ⴰⵎⵇⵔⴰⵏ ⵏ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵉⵙⴳⵎⴰⵏⵏ ⴰⵄⵔⴰⴱⵏ ⴷ ⵓⵣⴷⴰⵢ ⴰⴽⴷ ⵍⴰⵍⴽⵙⵓ ; - ⵜⵓⴽⴽⵉ ⵏ 
ⵓⵏⵏⵓⵕⵥⵎ ⵏ ⵓⵖⴰⵡⴰⵙ ⵏ ⵜⵡⵓⵔⵉ ⴰⴽⴷ ⵍⵓⵏⵉⵙⴽⵓ ⴳ ⵓⵙⴰⵜⵉ ⵏ ⵓⵎⵙⴰⵙⴰ ⵏⵏⴰ ⵉⵜⵜⵓⵙⴳⵎⴹⵏ ⴳ ⴷⵓⵊⴰⵎⴱⵉⵔ 2023 ; - ⴰⵙⵏⵎⴰⵍⴰ 
ⵏ ⵜⵙⴰⵡⵔⵜ ⵏ ⵜⵡⵓⵔⵉ ⵙ ⵓⵣⴷⴰⵢ ⴰⴽⴷ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵜⵇⵓⴱⴱⴰⵏⵉⵜ ⵅⴼ ⵓⵙⴳⵓⵎ : « ⴰⵙⵉⵏⴰⴳ ⵏ ⵓⵙⵎⵓⵜⵜⴳ ⴳ 
ⵜⴰⵣⵣⵓⵍⵉⵏ ⵏ ⵓⵙⴱⴷⴷⵉ ⵏ ⵜⵇⴱⴱⴰⵏⵉⵜ » ; - ⵜⴰⵎⴷⵔⴰⵡⵜ ⴳ ⵉⵎⵙⴳⵔⴰⵡⵏ ⵉⵎⴰⵙⵙⴰⵏⵏ ⵏ ⵉⵥⴹⵡⴰⵏ ⵏⵏⴰ ⵢⴰⵎⵓⵏ ⴷⵉⴳⵙ ⵏⵖ ⵜⵉⵏⵏⴰ 
ⵉⵜⵜⵓⵙⵏⵓⴱⴳⵏ ; - ⴰⵙⵏⵎⴰⵍⴰ ⵏ ⵓⵔⵣⴰⴼ ⵏ ⵜⵡⵓⵔⵉ ⵉ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵙⵙⵣⵔⴽ ⴳ ⵎⵓⵕⵉⵟⴰⵏⵉⵢⴰ ; ⴰⵜⴳ.

7 ⵜⵓⵎⴰ ⵜⵙⵇⵇⵉⵎⵜ ⴰⴷ ⵜⴰⵙⴳⴰ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ, ⴰⵎⴰⵡⵙⴰⵙ ⵏ ⵍⵃⵓⴱⵓⵙ ⴷ 
ⵜⵖⴰⵡⵙⵉⵡⵉⵏ ⵜⵉⵏⵙⵍⵎⵉⵏ, ⴰⵎⴰⵡⵙⴰⵙ ⵏ ⵓⵙⴳⵎⵉ ⴰⵏⴰⵎⵓⵔ ⴷ ⵓⵙⴳⵎⵉ ⴰⵎⵏⵣⵓ ⴷ ⵜⵓⵏⵏⵓⵏⵜ, ⴰⵎⴰⵡⵙⴰⵙ ⵏ ⵓⵙⵉⴷⴼ ⴰⴷⴰⵎⵙⴰⵏ ⴷ ⵜⵎⵙⵙⵏⵜⵉⵢⵉⵏ 
ⵜⵉⵎⵥⵢⴰⵏⵉⵏ ⴷ ⵜⵡⵓⵔⵉ ⴷ ⵜⵣⵎⵎⴰⵔ, ⴰⵎⴰⵡⵙⴰⵙ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵍⵍⵡⵓ, ⴰⵎⴰⵡⵙⴰⵙ ⵏ ⵉⵄⵔⵔⵉⵎⵏ ⴷ ⵜⴷⵍⵙⴰ ⴷ 
ⵓⵎⵢⴰⵡⴰⴹ.



ⵜⴰⴳⴹⵡⵉⵜ  ⵜⴰⵎⵙⵏⵉⵢⵜ

ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵅⴼ ⵜⵎⴰⵖⵓⵏⵜ ⴷ ⵉⵎⵏⵉⴷⵏ ⵏ ⵜⵡⵓⵔⵉ ⵏ ⵓⵙⵇⵇⵉⵎ 2023 13

ⴳ ⵓⵢⵏⵏⴰ ⵉⵣⴷⵉⵏ ⴷ ⵜⵡⵓⵔⵉⵡⵉⵏ ⵜⵉⵎⴰⵙⵙⴰⵏⵉⵏ ⴷ ⵜⵉⵏ ⵓⵎⵢⴰⵡⴰⴹ,

ⵢⴰⵎⵓ ⵓⵙⵇⵇⵉⵎ ⴳ ⵜⵡⵓⵔⵉⵡⵉⵏ ⵏ ⵓⵙⴼⵙⵔ ⴰⵎⴰⴹⵍⴰⵏ ⵏ ⵜⵥⵕⵉⴳⵜ ⴷ ⵓⴷⵍⵉⵙ, ⵙⴳ ⵓⵎⵣⵡⴰⵔⵓ ⴰⵔ 11 ⵢⵓⵏⵢⵓ 
2023 ⴳ ⵕⵕⴱⴰⵟ. ⵙ ⵢⴰⵏ ⵢⵖⴰⵡⴰⵙ ⴰⵎⴰⵙⵙⴰⵏ, ⵉⵙⵏⵎⴰⵍⴰ ⵙⵏⴰⵜ ⵜⵉⵏⴰⵡⵉⵏ ⵜⵉⵎⴰⴹⵍⴰⵏⵉⵏ, ⵜⴰⵎⵣⵡⴰⵔⵓⵜ ⵅⴼ 
«ⵜⴽⵕⴹⵉ ⴰⴳⵓⵏⵙ ⵏ ⵜⵉⵎⵍ: ⵜⵉⵎⴰⵙⵙⴰⵏⵉⵏ ⴷ ⵜⵙⵔⵜⴰⵢ ⴷ ⵜⵎⵙⴽⴰⵔⵉⵏ», ⵙ ⵜⵎⴷⵔⴰⵡⵜ ⴰⴽⴷ ⵜⵙⵏⵎⴰⵍⴰⵢⵜ ⵏ ⵍⵢⵓⵏⵉⵙⵉⴼ, 
ⵓⵙⵙⴰⵏ ⵏ 1ⴷ 2 ⵏⵓⵡⴰⵏⴱⵉⵔ 2023. ⵜⵉⵙⵙ ⵙⵏⴰⵜ: ⵅⴼ “ⵜⵉⵖⵉⵙⵜ ⵜⵉⵎⵍⵥⵉⵜ: «ⴰⵎⵙⵙⵉⵍⵢ ⴳ ⵓⴱⵔⵉⴷ ⵏ ⵓⵙⵏⴼⵍ 
ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ». ⴷ ⵙⵉⵏ ⵡⵓⵙⵙⴰⵏ ⵏ ⵜⵖⵓⵔⵉ, ⵙ ⵢⵉⵙⵎ: «ⴰⵏⴳⵔⴰⵡ ⵏ ⵓⵙⵡⴰⵍⴰ 
ⴰⵏⵎⵍⴰⵏ ⴷ ⵓⵣⵣⵓⵍⴰⵏ ⴷ ⵓⵙⴼⴰⵡ ⴰⵙⴷⴰⵡⴰⵏ», ⵓⵙⵙⴰⵏ ⵏ 12 ⴷ 13 ⴷⵓⵊⴰⵎⴱⵉⵔ 2023. ⵔⵏⵓ ⴰⵡⴷ ⴰⵙⵏⵎⴰⵍⴰ ⵏ ⵢⴰⵏ ⵡⴰⵙⵙ ⵏ 
ⵓⵎⵢⴰⵡⴰⴹ ⵅⴼ ⵜⴰⵏⵏⴰⵢⵉⵏ ⵉⵣⴷⵉⵏ ⵙ ⵉⴹⵔⵉⵙⵏ ⵉⵣⵔⴼⴰⵏⵏ ⵏⵏⴰ ⵢⴰⵙ ⴷ ⵢⵉⵡⴹⵏ ⵖⵓⵔ ⵎⴰⵙⵙ ⴰⵏⵙⵙⵉⵅⴼ ⵏ ⵜⵏⴱⴰⴹⵜ.

ⴳ ⵜⴳⵉⵔⴰ, ⴷⴰ ⵜⵙⵙⵎⵏⵉⴷ ⵜⴰⵏⴰⴹⵜ ⴰⴷ ⵜⴰⵢⴰⴼⵓⵜ ⴷ ⵉⵎⵏⵉⴷⵏ ⵏ ⵜⵡⵓⵔⵉ ⵏ ⵓⵙⵇⵇⵉⵎ ⴳ ⵓⵙⴳⴳⵯⴰⵙ 2023, ⵙ ⵢⴰⵏ ⵡⵓⵏⴼⵓⵙ 
ⴰⵙⵟⵕⴰⵜⵉⵊⵉ, ⵙ ⵓⴹⴼⴼⵓⵕ ⵏ ⵜⵉⴹⴰⴼ ⵉ ⵜⵙⵏⵙⵉ ⵏ ⵓⵙⵏⴰⵎ, ⵉⵙ ⵍⵍⴰⵏⵜ ⴽⵉⴳⴰⵏ ⵏ ⵜⵏⵥⵕⵉⵏ ⵜⵉⵎⵇⵔⴰⵏⵉⵏ ⴷ ⵉⵎⵙⴰⵔⴰⵙⵏ 
ⵉⴷⵙⵍⴰⵏⵏ ⵏⵏⴰ ⵏ ⵉⵇⵇⴰⵏ ⴰⴷ ⴰⵙⵏ ⵜⵜⵓⴼⴽ ⵜⵖⴹⴼⵜ ⴷ ⵓⵙⵎⴽⵍ ⴰⵎⴰⵜⴰⵢ. 

ⵉⵇⵇⴰⵏ ⵏ ⴷⵉⵖ ⵓⴹⴼⴼⵓⵕ ⵏ ⵜⵡⵓⵔⵉ ⴷ ⵜⵔⵏⵉ ⴳ ⵓⵍⵜⴰⵖ ⴰⵎⴰⴷⵓⵙ ⴷ ⵜⵉⴹⴰⴼ ⵜⵉⵅⴰⵜⴰⵔⵉⵏ ⵅⴼ ⵓⵙⵙⵉⵍⵉ ⵙⴳ ⵜⵕⵡⵉ ⴳ 
ⵜⵡⵓⵔⵉ ⴷ ⵜⵢⴰⴼⵓⵜ, ⴷ ⵓⵙⵓⴼⵓ ⵙ ⵜⴽⵜⵓⵜⵉⵏ ⴷ ⵜⵉⵔⴰⵎ ⵉ ⵓⵙⵎⴰⴷ ⵏ ⵜⵙⴰⵡⵔⵉⵏ ⵏⵏⴰ ⵉⵕⵥⵎ ⵓⵙⵇⵇⵉⵎ ⴳ ⵜⵙⵟⵕⴰⵜⵉⵊⵉⵜ 
ⵏⵏⵙ, ⴷ ⵡⵓⵖⵍ ⵖⵔ ⵜⵎⴰⵙⴰⵔ ⵏⵏⴰ ⵓⵔ ⵢⵉⵡⵉⵏ ⴽⵉⴳⴰⵏ ⵏ ⵓⵣⵎⵣ ⵏ ⵓⵙⵙⵖⴱⵓ ⵏ ⵓⵙⵡⵉⵏⴳⵎ. ⴰⴷ ⵏⵉⵙⵉⵏ ⵉⵙ ⵏ ⵉⵇⵇⴰⵏ ⵙⴳ ⵓⵙⵇⵇⵉⵎ 
ⴽⵉⴳⴰⵏ ⵏ ⵜⵣⵎⵎⴰⵔ ⵉⵣⴷⵉⵏ ⵙ ⵢⵉⵡⴹ ⵖⵔ ⵉⵡⵜⵜⴰⵙⵏ ⵏ ⵓⵙⵏⴰⵎ, ⴰⵛⴽⵓ ⴰⵣⵣⵉⴳⵣ ⵏ ⵓⵏⵎⵀⵍ ⵏ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⴷ 
ⵓⵙⵍⴳⵏ ⴰⵙⴰⵜⵉ ⵉⵜⵜⵢⴰⵙⵙⵏ ⴽⵔⴰ ⵏ ⵜⵉⴽⴽⴰⵍ ⵙ ⴽⵉⴳⴰⵏ ⵏ ⵓⵎⴰⵟⵍ.

ⵉⴽⵣ ⵏ ⵓⵙⵇⵇⵉⵎ ⵙ ⵜⵎⵖⵔ ⵏ ⵉⵙⵓⴳⴳⵎⵏ ⵏ ⵡⴰⵎⵓⵏ ⵙⴳ ⵜⵉⵏⵎⵍ ⵜⴰⵎⵖⵔⴰⴱⵉⵢⵜ, ⴳ ⵢⴰⵏ ⵓⵣⵎⵣ ⵓⵏⵖⵉⴷ ⴳ ⵉⴳⴰ ⵓⴷⴳⴰⵔ ⴰⵏⴼⴳⴰⵏ 
ⴰⴼⵔⴷⵉⵙ ⴰⴷⵙⵍⴰⵏ ⴳ ⵢⵉⵡⴹ ⵖⵔ ⵜⵉⴳⵎⵉ ⵏⵏⴰ ⵏⵔⴰ ; ⴷⴰ ⵉⵏⵣⵣⵖ ⴰⵙⵇⵇⵉⵎ ⴰⴷ ⵉⵙⵅⵉⵜⵔ ⵜⵉⴹⴰⴼ ⵏⵏⵙ ⵅⴼ ⵓⵙⵡⵓⵔⵉ ⵏ 
ⵜⵙⵎⵉⴳⵍⵉⵏ ⵏⵏⵙ ⵜⵉⴷⵓⵙⵜⵓⵔⵉⵢⵉⵏ, ⴰⵢⴰ ⵉⴳⴰ ⵓⵎⵓ ⵏⵏⵙ ⴳ ⵓⵙⵖⵓⴷⴰ ⵏ ⵜⵉⵏⵎⵍ ⵜⴰⵎⵖⵔⴰⴱⵉⵢⵜ, ⴷ ⵓⵙⴽⴰⵏ ⵏ ⵜⴰⵏⵏⴰⵢⵜ ⵏⵏⵙ ⵅⴼ 
ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴷ ⵜⵎⵙⴰⵔ ⵜⵉⵏⴰⵎⵓⵔⵉⵏ ⵉⵣⴷⵉⵏ ⵙ ⵓⵙⴳⵎⵉ ⴷ ⵓⵔⵣⵣⵓ ⴰⵎⴰⵙⵙⴰⵏ, ⴷ ⵓⵙⵓⵜⴳ ⵏ ⵜⵙⵔⵜⴰⵢ ⴷ 
ⵉⵖⴰⵡⴰⵙⵏ ⵉⴳⴷⵓⴷⴰⵏⵏ ⵉⵣⴷⵉⵏ ⴷ ⵢⵉⴳⵔ ⴰⴷ, ⵙ ⵓⴱⴷⴰⵔ ⵏ ⵓⵙⵡⴰⵍⴰ ⴰⴳⵍⴷⴰⵏ ⴰⵎⵇⵔⴰⵏ ⴳ ⵓⵢⵏⵏⴰ ⵉⵣⴷⵉⵏ ⵙ ⵓⴹⴼⴼⵓⵕ ⵏ 
ⵓⵙⵇⵇⵉⵎ ⵉ ⵓⵙⵏⴰⵎ, ⵙ ⵓⵣⴷⴷⵓⵢ ⴰⴽⴷ ⵉⴳⵔⴰⵏ ⵓⵏⴱⵉⴹⵏ ⴷ ⵜⵎⵔⵙⴰⵍ ⵜⵉⵎⴷⵔⴰⵡⵉⵏ.

ⴰⵔ ⵉⵙⵙⵎⵖⵓⵔ ⵓⵙⵇⵇⵉⵎ ⵜⵉⵙⴰⵡⵔⵉⵏ ⴰⴽⴽⵯ ⵏ ⵓⵙⵏⴰⵎ ⵏⵏⴰ ⵉⵙⵙⴽⵔ, ⴰⵔ ⵉⵜⵜⴰⴷⴷ ⵅⴼ ⵓⵙⵖⵉⵡⵍ ⵏ ⵓⵎⵀⴰⵍ ⵏ ⵓⵣⵔⴼ 
ⴰⵙⴰⵜⵉ ⴷ ⵓⵙⵎⵀⵍ ⵏⵏⵙ, ⴰⵛⴽⵓ ⵏⵜⵜⴰ ⴰ ⴳⴳⴰⵏ ⵜⴰⴷⴳⴳⴰⵔⵜ ⵜⴰⴷⵙⵍⴰⵏⵜ ⵏ ⵜⴰⵙⵓⵍⵜ ⵏ ⵓⵙⵏⴰⵎ ⴷ ⵓⵣⵓⵛⵛⵍ ⵏ ⵜⴼⵍⵙⵜ ⵏ ⵓⵙⵏⴰⵎ ⵙ 
ⵜⵎⴰⵜⴰⵢⵜ ⴷ ⵓⵎⵙⵉⴷⴼ ⴷ ⵓⵎⵙⴰⵙⴰ ⴷ ⵜⵎⵍⴰⵍⵉⵜ ⴷ ⵓⴼⵔⵔⵣ ⴷ ⵜⵉⵕⵡⵉ ⵏ ⵉⵇⵇⴰⵏⵏ.





ⴰⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ
ⴰⵎⵍⴰⵍⴰ ⵏ ⵜⴰⵙⵓⴽⵜ ⴰⵍⵎⵉⵍⵉⵢⴰ ⴷ ⵜⴰⵙⵓⴽⵜ ⵄⵍⵍⴰⵍ ⴰⵍⴼⴰⵙⵙⵉ,

ⵃⴰⵢ ⵕⵉⵢⴰⴹ, ⵕⵕⴱⴰⵟ. ⵜⴰⵙⴰⵡⴰⵢⵜ: 6535

ⵜⵉⵍⵉⴼⵓⵏ: 0537.77.44.25
ⵍⴼⴰⴽⵙ: 0537.68.08.86

contact@csefrs.ma
www.csefrs.ma




